
        መበል 35 ዓመት ቁ.2                                ረቡዕ 3 መስከረም 2025 		              ገጻት 12 ዋጋ 2.00 ናቕፋ

ፈስቲቫል ኤርትራውያን ነበርቲ ካናዳ፡ ብውዕዉዕ መንፈስ ተኻዪዱመበል 51 ዓመታዊ ፈስቲቫል 
ኤርትራውያን ነበርቲ ካናዳ፡ “መስመርና 
ድርዕና” ብዝብል ቴማ፡ ካብ 30 ነሓሰ ክሳብ 
2 መስከረም ኣብ ከተማ ቶሮንቶ ብውዕዉዕ 
መንፈስ ተኻዪዱ።

ኣብ’ቲ ኣምባሳደር ኤርትራ ኣብ ውድብ 
ሕቡራት ሃገራት ወ/ሮ ሶፊያ ተስፋማርያም 
ከም ናይ ክብሪ ዕድምቲ ዝተረኽበትሉ 
መኽፈቲ ስነ-ስርዓት፡ ኣባላት ኤርትራዊ 
ማሕበረኮማት፡ ኣካየድቲ ኣካላት ሃገራውያን 
ውዳበታት፡ መራሕቲ ሃይማኖት፡ 
ከምኡ’ውን መሓዙት ኤርትራ ዝርከብዎም 
ኣሽሓት ዜጋታት ነበርቲ ምብራቓዊ 
ካናዳ ከምእተሳተፉ፡ ካብ’ቲ ቦታ ዝበጽሓና 
ሓበሬታ ኣፍሊጡ።

ሓላፊት ቤት-ጽሕፈት ኤርትራ ኣብ ካናዳ 
ወ/ሮ ኣማረሽ መብራህቱ ኣብ ዘስመዓቶ 
ቃል፡ ፈስቲቫል ኣብ ምዅስኳስ ሃገራዊ 
መንነት፣ ምድልዳል ሃገራዊ ጥምረትን 
ሓድነትን፣ ምውርራስ ባህልን ክብሪታትን፣ 

ንጥፈታት ህዝባዊ ዲፕሎማሲ፣ ከምኡ’ውን 
ቅኑዕ ምስሊ ኤርትራን ኤርትራውያንን 
ንምንጽብራቕ ኣገዳሲ ተራ ከምዘለዎ 
ገሊጻ።

ኣምባሳደር ሶፊያ ተስፋማርያም፡ 
ንተሳተፍቲ - ኣብ ህልው ኩነታት ሃገርና 
ብመንጽር ዞባውን ዓለማውን ምዕባለታት፣ 
ኣገዳስነት ኤርትራዊ ጥምረት ንምዕዋት 
ሃገራዊ መደባት፣ ከምኡ’ውን ተራ ስድራ-
ቤታት ኣብ ምዅስኳስ ብቑዓት ሃገራውያን 
መንእሰያት ዘተኰረ ሰፊሕ ሰሚናር ኣካዪዳን 
ካብ ተሳተፍቲ ንዝቐረበ ሕቶታት መሊሳን።

ኣብቲ ፈስቲቫል፡ ንኤርትራዊ ባህልን 
ሓድነትን ገስጋስ መደባት ልምዓትን ዝገልጽ 
ስእላዊ ምርኢት፣ ባህላዊ መግብን መስተን፣ 
ስነ-ጥበባዊ መደባት፣ ስፖርታዊ ንጥፈታትን 
ካልእን ዘጠቓልል መሰናድኦታት ቀሪቡ 
ነይሩ።

ባረንቱ -  ቤት-ትምህርቲ ቢሻ፡ ብሉጽ ውጽኢት ንዘመዝገቡ ተመሃሮኣ ሸሊማ
ኣብ ንኡስ ዞባ ባረንቱ እትርከብ 

ቤት-ትምህርቲ ማእከላይን ካልኣይን 
ደረጃ ቢሻ፡ ኣብ ተመሃሮ ቅዱስ ቅንኢ 
ንምስራጽን ናይ ተወዳዳርነት መንፈስ 
ንምዕባይን ዝዓለመ፡ ኣብ ሃገራዊ 
መልቀቒ ፈተና 12 ክፍሊ ብሉጽ 
ውጽኢት ንዘመዝገቡ ኣባላት 37 ዙርያ 
ሃገራዊ ኣገልግሎት ሸሊማ።

እቲ ብ30 ነሓሰ ዝተኻየደ ስነ-ስርዓት 
ምዕዳል ሽልማት፡ ብምትሕብባር ኮሚተ 
ወለድን ቤት-ትምህርትን ዝተወደበ 
ምዃኑ ዝሓበረ ርእሰ-መምህር ናይ’ታ 
ቤት-ትምህርቲ መምህር ካሕሱ ፍቕረ፡ 
ንመምሃራን፡ ወለዲ፡ ኮሚተ ወለድን 

ተመሃሮን “ዮሃና” ኢሉ። 

እቶም ተመሃሮ ካብ 3 ክሳብ ምሉእ 
4 ነጥቢ ዘመዝገቡ ኮይኖም፡ ሜዳልያን 
ኣብ ዝቕጽል ናይ ኮለጅ ትምህርቶም 
ዝሕግዞም ንዋትን ተሸሊሞም። 
ኣቦ-መንበር ኮሚተ ወለዲ ኣቶ ሓጎስ 

ገብረማርያም ብወገኑ፡ እቲ መደብ ኣብ 
ተመሃሮ ቅዱስ ቅንኢ ዝፈጥርን ናይ 
ተወዳደርነት መንፈስ ዘዕዝዝን ከምዝዀነ 
ብምጥቃስ፡ ተመሃሮ ነቲ ዕላማ ተገንዚቦም 
ተወዳዳርነቶም ንምዕባይ ዓጸፋ ክሰርሑን 
ብኹሉ መዳያዊ ኣብነታውያን 
ክኾኑን ተላብዩ።
ኣብ ጨንፈር ትምህርቲ ሓላፊ ስነ-

ምምህርናዊ ኣገልግሎት መምህር 
ህብትዝጊ ግርማጽዮን ድማ፡ መንገዲ 
ትምህርቲ ነዊሕን ሓያል ዓቕሊን 
ተወፋይነትን ዝሓትት ከምዝኾነ 
ብምጥቃስ፡ ተመሃሮ ኣመዝጊቦሞ ንዘለዉ 
ውጽኢት ብምዕቃብ፡ ናብ ዝለዓለ 
ደረጃ ንኽበጽሑ ክጽዕሩ ኣዘኻኺሩ።
ዋና ዳይረክተር ክፍሊ ማሕበራዊ 

ኣገልግሎት ኣቶ ፍራንኮ ኩባባን ጸሓፊ 
ህግደፍ ዞባ ጋሽ-ባርካ ኣምባሳደር 
ማሕሙድ ዓሊ ጃብራን ኣብ ዝሃብዎ 
መዛዘሚ ቃል፡ ብቕዓት ትምህርትን 
ተመሃሮን ንምምሕያሽ ዝግበር ጻዕሪ፡ ጎኒ-
ጎኒ ናይ’ቲ ንብሉጻት ንምትብባዕ ዝካየድ 
ዘሎ ንጥፈታት ብውህደት ክቕጽል 

ኣተሓሳሲቦም።

ኣብ’ቲ ኣጋጣሚ፡ ኣብነታዊ መምህር 
ተስፋልደት ዘርእማርያም፡ ካብ 3.4 ክሳብ 

ምሉእ 4 ነጥቢ ንዘመዝገቡ ተመሃሮ 
ብገንዘብ ከምዘተባብዐ፡ ወኪል ኤሪና 
ሓቢሩ።

ዝኽሪ መስከረምዝኽሪ መስከረም ሃረርታን ረብሓን ኣመሪካ ኣብ ሃረርታን ረብሓን ኣመሪካ ኣብ 
ናጽነት ግሪንላንድናጽነት ግሪንላንድ

ሰማያዊ መግቢ ዝበለጸ ጥዕና ሰማያዊ መግቢ ዝበለጸ ጥዕና 
ዝህብ መግቢዝህብ መግቢ

ባሕቲ መስከረም፡ ብወግዒ ጥበብባሕቲ መስከረም፡ ብወግዒ ጥበብ ኤፍሬም፡ ዓንዲ ምክልኻልን ኤፍሬም፡ ዓንዲ ምክልኻልን 
ምክፍፋልን ኤልፓምክፍፋልን ኤልፓ

ኣብ ሃገራዊ መርመራ 8ይ ክፍሊ ካብ ዝተሳተፉ 
ተመሃሮ፡ 68.8 ሚእታዊት ሓሊፎም

ኣብ ሃገራዊ መርመራ 8ይ ክፍሊ 
ዓመተ-ትምህርቲ 2024/2025 ካብ 
ዝተሳተፉ ኣስታት 70 ሽሕ ተመሃሮ፡ 
እቶም 68.8 ሚእታዊት ሓሊፎም።

ኣብ ሚኒስትሪ ትምህርቲ ሓላፊ 
ጨንፈር ምዘናን ሃገራዊ መርመራን ኣቶ 
ሃብተ ኣስፍሃ ንኤሪና ኣብ ዝሃቦ ሓበሬታ፡ 
ካብ 69,915 ተመሃሮ፡ 46.2 ሚእታዊት 
ደቂኣንስትዮ ዝርከብኦም 48,084 ናብ 
ዝቕጽል ደረጃ ከምዝሓለፉ ገሊጹ።

እቲ ውጽኢት ድሮ ናብ ኣብያተ-
ትምህርቲ ከምእተላእከ ዝሓበረ ኣቶ 

ሃብተ፡ መጠን ምሕላፍ ካብ ናይ 
ዝሓለፈ ዓመት ብ18.8 ሚእታዊት 
ዕብየት ከምዘመዝገበ፣ ካብቶም 
ዝሓለፉ ድማ፡ 830 ደቂኣንስትዮ 
ዝርከብኦም 1,488 ተመሃሮ 90ን 
ልዕሊኡን ነጥቢ ዘምጽኡ ምዃኖም 
ሓቢሩ። 

መጠን ምሕላፍ ብመንጽር ዞባታት 
ክርአ ከሎ፡ ዞባ ዓንሰባ 50.3 ሚእታዊት፣ 
ዞባ ደቡብ 72.3 ሚእታዊት፣ ዞባ ጋሽ-
ባርካ 69.9 ሚእታዊት፣ ዞባ ማእከል 
78.4 ሚእታዊት፣ ዞባ ሰሜናዊ ቀይሕ 

ባሕሪ 58.1 ሚእታዊት፣ ዞባ ደቡባዊ 
ቀይሕ ባሕሪ 75 ሚእታዊት፣ ስዑድያ 
92.7 ሚእታዊት፣ ከሰላ - ሱዳን 100 
ሚእታዊት፣ ሓይልታት ምክልኻል ድማ 
71.3 ሚእታዊት ከምዝዀነ፡ ኣቶ ሃብተ 
ብተወሳኺ ኣብሪሁ።  
ኣቶ ሃብተ ኣብ መወዳእታ፡ ዝኾነ 

ተመሃራይ ኣብ ኣወሃህባ ነጥቢ ቅሬታ 
ወይ ክበርሃሉ ዝደልዮ ምስ ዝህልዎ፡ 
ኣብ’ታ ዝመሃረላ ቤት-ትምህርቲ ሕቶ 
ከቕርብ ከምዝኽእል ሓቢሩ።



ሓዳስ   ኤርትራ  3 መስከረም 2025 - ገጽ 2 መበል 35 ዓመት ቁ.2

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ዝኽሪ መስከረም
ካብ ካይሮ ክሳብ ኣዶብሓ

(4ይ ክፋል)
ነጸረኣብ ኣዛዚ (ከረን)

ኣብ ዝሓለፈ ክፋል፡ ሓምድ እድሪስ ዓዋተ 

ኣብ ነሓሰ 1961 ሓንቲ ኣቡ-ዓሸራ ዓጢቑ 

ካብ ገርሰት ምስ ነቐለ፡ ዝሰዓብዎ ተጋደልቲ፡ 

ከምኡ’ውን ብ26 መስከረም 1961 እቶም 

ብቑጽሪ ዓሰርተ ሓሙሽተ ዝበጽሑ ተጋደልቲ፡ 

ኣብ ኣዳል ዘካየድዎ በዅሪ ግጥም ኣንቢብና። 

ውግእ ኣዳል ኣብ ወተሃደራዊ ታሪኽ ሓርነታዊ 

ቃልሲ ህዝቢ ኤርትራ እቲ ቀዳማይ ግጥም እዩ 

ነይሩ። መቐጸልታኡ ይስዕብ፥

ውግእ ኦማል - 24 ጥቅምቲ 1961ውግእ ኦማል - 24 ጥቅምቲ 1961

   ድሕሪ’ታ ታሪኻዊት ውግእ ኣዳል 

ተጋደልትን ሓይሊ ፖሊስን ዝገጠምሉ ካልኣይ 

ውግእ ኣብ እግሪ ጎቦ ኦማል ነበረ። ሰውራ 

ክልተ ወርሒ ከይደፈነ ብዝሒ ተጋደልቲ 

እውን ካብ ክልተ ዓሰርተ ከይዛየደ ዝተኻየደ 

ግጥም ኦማል ብዝምልከት፡ እታ ሽዑ ልሳን 

መንግስቲ ኢትዮጵያ ዝነበረት ጋዜጣ ‘ዘመን’ 

ከምዚ ዝስዕብ ቃላት ኣስፊራ ትርከብ፥

   “ካብ ኣውራ መደበር ፖሊስ እተረኽበ 

ወረ ከም ዝብሎ፡ ካብ ወረዳ ባረንቱ ዝተላእኩ 

ወተሃደራት ፖሊስ ትማሊ ሰሉስ ሰዓት 9፡20 

ድ.ቀ፡ ምስ ሓምድ እድሪስ ዓዋተ ገጢሞም። 

ኣብ ጥቓ ኬሩ ኣብ ዝተኻየደ ግጥም ንዓብዱ 

መሓመድ ፋይድ ዝተባህለ ወሮበላ ኣቑሲሎም 

ማሪኾምዎ። ከምኡ’ውን ሓንቲ ግንጽል ናይ 

ሓምድ እድሪስ ዓዋተ ሓንቲ ነዋሕ ምንሽር 

ናይቲ ዝቖሰለን ጸረ-ሕግን ምስ 43 ጠያይት 

ረኺቦም ኣለዉ። እቲ ዝቖሰለ ንኬሩ ክመጽእ 

ከሎ ኣብ መንገዲ ዓሪፉ ኣሎ። ፖሊስ ድማ 

ነቶም ብምህዳም ዘምለጡ ካልኦት ወሮበላታት 

ብዘይ ምስልካይ እግሪ እግሮም ይከታተልዎም 

ኣለዉ።” 

   ጋዜጣ ዘመን ብዘይካ፡ቲ ‘ናይ ሓምድ 

እድሪስ ዓዋተ ነዋሕ ምንሽር’ ማሪኾም ዝበለቶ 

ቃል፡ ካልእ ኩሉ ቅኑዕ ሓበሬታ እያ ኣስፊራ። 

እቶም ፖሊስ ናይ ሓምድ ግንጽል ማሪኽና 

ክብሉ ምድላዮም ድማ፡ ነቲ ሓምድ ኣብ 

ርእሶም ፈጢሩዎ ዝነበረ ፍርሕን ስነ-ኣእምሮኣዊ 

ነውጺን ንምፍዃስ እምበር ሓቅነት ኣይነበሮን።

   እዛ ፍጻመ’ዚኣ ኣብ መጽሓፍ ታሪኽ 

ህይወት ሓምድ እድሪስ ዓዋተ ብኸምዚ ዝስዕብ 

ቃላት ብዝያዳ ንጹርነት ቀሪባ ኣላ። 

   “ኣብ ኣቡ-ሓሸላ፡ ዑስማን ሓጃጅ ዝበሃል 

ሃብታም በዓል ድኳን፡ በዓል ሓምድ ደኺሞም 

ምስ መጽኡዎ ጽቡቕ ገይሩ ተቐቢሉ እኽለ-

ማይ ቀሪቡ ከም ዝዛነዩ ገበረ። ‘ሎሚ ኣበይ 

ከም ዘለኹም እትፈልጥ መንግስቲ የላን። 

ብዋላ ሓደ ወረኹም ስለዘይተሰምዐ ውራይ 

ዕረፍትኹም ጥራይ ግበሩ፡ ዋርድያ ባዕለይ 

ኣለኹልኩም’ ኢሉዎም ከደ… ሓጃጅ ንስለ 

ድሕነት ተቓለስትን ንስለታ ውልዶ ሰውራን 

ዝሓለየ መሲሉ። እንተኾነ ናብ ዋርድያ 

ኣይኮነን ከይዱ። ጠሊምዎም እዩ። ብጻውዒት 

ዑስማን ሓጃጅ ዝመጹ ወተሃደራት፡ ኣብ ኣቡ-

ሓሸላ ምስ ሰኣኑዎም ከም እንደገና ናብታ 

ኣማስያኦም ዝኣተዉዋ ንእሽቶ ዓዲ ብዳውየት፡ 

ተጻይ ኣምሪሑ ለኣኾም። ካብ ምጥርጣር 

ዓዲ ውዒሎም ዘይፈልጡ በዓል ሓምድ ሽዓ 

ዳህሊሎም፡ ኣብ መጻወድያ ኣተዉ። ፖሊስ 

ክኽርድንዎም ከለዉ ሓደ ካብኣቶም ዝረገጻ 

ዕንጨይቲ ጥዋዕ በለት። ምስኣ’ውን ጣሕሸም 

ተሰምዐ። … እድሪስ ማሕሙድ ይኽርደኑ 

ከም ዝነበሩ ተረዲእዎ “ሓምድ! ሓምድ! 

መሬት ሰብ ገይራ” ኢሉ ነቕኒቑ ኣተንስኦ። 

እቶም ካልኦት’ውን ከምኡ ብድድ ብድድ 

ምስ በሉ ሩባ ሩባ ሓሊፎም ድፋዕ ንኽሕዙ 

ተጓየዩ። ፖሊስ ድምጺ ሰሚዕም ተዅሲ ከፈቱ። 

ዓይኒ የብለይ ስኒ የብለይ ብጸልማት ጠያይቶም 

ጠራዕራዕ ኣበሉዎ። ንከንቱ ግን ኣይነበረን። 

ዓብዱ መሓመድ ፋይድ ክልተ ጎሎኡ 

ተወጊኡ ወደቐ።”

   ኣብቲ ድቕድቕ ጸልማት፡ ንሓደ 

ካብኣቶም መውጋእቲ ከም ዘጋጠሞ ዘስተብሃለ 

ሰብ ኣይነበረን። ጸኒሖም ግን ዓብዱ ተወጊኡ 

ካብኣቶም ከምዝተረፈ ፈለጡ። ኣብቲ ግዜ’ቲ 

ኣደ ዓብዱ - ኣሞኡ ንሓምድ ዓዋተ - ደቃ 

(ዓብዱን ዓዋተን ደቂ መሓመድ ፋይድ) 

ብምግዳሎም ተኣሲራ ነበረት። ዓብዱ ኣብ ኦማል 

ብመንገዲ ፎርቶ ሳዋ፡ (ሎሚ ኬላ መእተዊ ናይ 

ሳዋ ዘላ ቦታ) ቅድሚ ምብጻሕካ ኣብ ትርከብ 

ሂትረብ እትብሃል ንእሽቶ ስንጭሮ ተወጊኡ 

ወተሃደራት ንኬሩ እናወሰዱዎ ኣብ ሕመረት 

ኮልቦይ ተሰዊኡ። ነቶም ዓሰርተታት ኣሽሓት 

ምእንቲ ሓርነት ኤርትራ ክብርቲ ህይወቶም 

ዝኸፈሉ ጀጋኑ ቀዲሙ ህይወቱ ብምኽፋል 

ከኣ ቀዳማይ ስዉእ ሓርነታዊ ቃልሲ ህዝቢ 

ኤርትራ ተባሂሉ ብኽብሪ እናተዘከረ ይነብር 

ኣሎ።

    ብድሕሪ’ቲ ኣብ ኦማል ዝተፈጸመ ውግእ፡ 

ብዙሓት ካብ ጀምዓት ሓምድ፡ ነቲ ጽንኩር 

ህይወት ክጻወሩዎ ስለዘይክኣሉ፡ ምስ ጸላኢ 

ዝዳረግ ዓይነት ኣጽዋር እውን ስለዘይነበሮም፡ 

ነቲ ውልዶ ቃልሲ ጠንጢኖሞ ዝኸዱ ነይሮም 

እዮም። ፋሕ-ፋሕ ምስ በዝሐ፡ ሓምድ እድሪስ 

ዓዋተ፡ ሁመድ ዶሔን፡ ኣድም ኣቡሓሊማን 

ኣበይ ከም ዝኣተዉ ይፍለጥ ኣይነበረን። ካብ 

ከሰላ 11 ሓደስቲ ተሰለፍቲ ሒዙ ሳዋ ዝኣተወ 

ኣደም ግንድፍል ከኣ ንብዓል ሓምድ ክረኽቦም 

ኣይከኣለን። በዚ ድማ ብዘይካ ኣልኣሚን 

ሓሰባላ፡ ኣድም ኣኑርን፡ ሓደ ራብዓዮምን 

ካልኦት ብጾቱ ኩሎም ናብ ከሰላ ተመልሱ። 

ግንድፍል ነታ ብሾመንተ ጅነ ኣብ ሳዋ ዝዓደጋ 

ጨዳድ ዝሻምብቆኣ ኣቡ-ኻምሳ ዓጢቑ፡ ምስ 

ሰለስቲኦም ብጾቱ፡ ፈቖዶ በረኻ ኮለል እናበለ 

ኣብ መወዳእታ ንከራር ኣድም ረኸቦ። ጽንሕ 

ኢሎም እቲ ድሕሪ ውግእ ኣዳል ደሃይ ኣጥፊኡ 

ኣብ ጎቦታት ኣልገዴን ዝጸንሐ ኢብራሂም 

መሓመድ ዓሊ ተጸንቢሩዎም ሽዱሽተ ኮኑ። 

   ኣብቲ ግዜ’ቲ ኣብ ሲቪላዊ ህይወት ዝነበረ 

ሁመድ ኤራ፡ ንዝሃደመ ኣተባቢዑ፡ ሓድሽ 

ንዝስለፍ ሞራል ኣስኒቑ፡ ኣብ ውሑስ ቦታ 

ብምጽናሕ ናብ ብዓል ግንድፍል ይወስዶም 

ስለዝነበረ፡ ጉጅለ ግንድፍል ናብ ሓያል ጋንታ 

ተቐየረት። ክሳብ ምስ ሓምድ ዝራኸቡ 

ኣብ ከባቢ ሃደምደሚ ክጸንሑ ተሰማምዖም 

ድማ ንኢብራሂም መሓመድ ዓሊ መራሒ 

ገበሩዎ። እንተኾነ ኢብራሂም መሓመድ ዓሊ 

ጸላኢ ኣብ ዘይኣትዎን ዘይበጽሖን ጎቦ ሾኮሩባ 

ንኺድ ስለዝበሎም፡ እታ ጉጅለ ኣብ ክልተ 

ተኸፍለት። ብኸምዚ እቶም ተጋደልቲ ናብ 

ሰለስተ ተፈናጨሉ።

  ውግእ ኦማል ካብቲ ዝቐደመ ዝያዳ 

ምብትታን ዘኸተለ፡ መስዋእቲ ዝተኸፍሎ 

ውግእ’ዩ። ንሞራል ጸላኢ ክብ ኣቢሉ ንዝያዳ 

ዳህሳስ ዝደፍአ ፍጻመ ድማ ነበረ። ሓሰውቲ 

ገርገሩ። ተጋደልቲ ኣሽንኳይ’ዶ ካብ ሰላማዊ 

ሰብ፡ ነነው ካብ ዝብል ገረብ እውን ሰግኡ። 

ኩሉ ፍጡር ተፈሪሑ። ነብስኻ ንምድሓን 

ድሕረኻ ሓሉን ጉዕዞ ብለይትን ጥራይ ኮይኑ። 

    ድሕሪ ግዜ ሓምድ፡ ብዛዕባ’ታ ካብ 

ኢብራሂም መሓመድ ዓሊ ዝተረፈት 

ኣብ ሓንታላ ዝነበረት ጉጅለ ደሃይ ረኺቡ 

ሻውዓይ ርእሱ ብለይቲ ካብ ዓድ-ሓለንጋይ 

ናብ ሓንታላ ኣምርሐ። ሽዑ እታ ጉጅለ ኣብ 

ተሽኪል ከላ ብቕድሚኣ ጣሕሸም ሰምዐት። 

ተዳሎ ተመሓላሊፉ ብረት ተለጒሙ ኩሉ 

ኣብ ተጠንቀቕ ኮነ። “መን ኢኻ?” በለ ተረኛ 

ዋርድያ ዝነበረ ከራር ኣድም። “ነስር” መለሰ 

ሁመድ ዶሔን። ንተዅሲ ተዳልዮም ዝነበሩ 

“ነስር” ዝብል ቃል ሰሚዖም ተዛነዩ። ‘ነስር’ ዓወት 

ማለት’ዩ። ሻቡ ሓንቲ ናይ ለይቲ ምስጢር’ያ 

ዝነበረቶም። ሓምድ ዓዋተ’ዩ ሻውዓይ ርእሱ 

ተጸንቢሩዎም። ሁመድ ዶሔንን ኣድም 

ኣቡሓሊማን፡ ከሰላ በጺሑ ዝተመልሰ ግንድፍል፡ 

እቲ ፋሕ ንዝበሉ ዝእክብ ዝነበረ ሁመድ ኤራ፡ 

እድሪስ ማሕሙድን ሃዳል ሸላልን ምስ 

ተጸንበርዎም ቁጽሮም 17 ኮኑ።

ውግእ ኣብናየት - 3 ታሕሳስ 1961ውግእ ኣብናየት - 3 ታሕሳስ 1961

    እተን ክልተ ጉጅለ ምስ ተጠርነፋ መስርዕ 

ተጋደልቲ ቍሩብ ተርነዐት። ሓድሽን ብዙሕን 

ድኣ ኣይኹን’ምበር፡ ብዘይካ’ቲ ከራር ኣድም 

ዝኣኻኸቦ፡ ካብዝን ካብትን እውን ዘጠራቐመቶ፡ 

መድሎ እንተ ረኺባ ንሓደ ንእሽቶ ግጥም 

ዝኸውን ጠያይት ዓጢቓ ነበረት። ሰይድና 

ሱሌማን ዝሃቦም ብማዕዶ ምንቅስቓስ ጸላኢ 

ንምክትታል እተኽእሎም ክሻፋ (ሚኒኮሎ) 

እውን ነበረቶም። እዛ ኣብ ክልተ ግጥማት 

ተመኲራ ዝነበረት ውሑዳት ዝኣባላታ ጋንታ 

እምበኣር፡ ከም እንደገና ተበራቢራ ንጸላኢ ትንዕ 

ክትብሎ ተደናደነት። ንጸላኢ ዘሻቕል ስጉምቲ 

ንምውሳድ ሓንሒና ድማ፡ ንመቕጻዕቲ ናብ 

ሓንቲ ጀርዲን ተበገሰት።

   ዋና ናይ’ታ ኣብ ብእያይ ምብራቓዊ 

ሃይኮታ እትርከብ ጀርዲን፡ ብኣደኡ ካብ ተምቤን 

ዝውለድ ዲመትሪ ሰደሪ ዝበሃል ግሪኻዊ ወዲ 

ከረን ነበረ። ዲመትሪ መንግስቲ ‘ኣጆኻ’ ትብሎ 

ስለዝነበረት ደፋር ዓማጺ እዩ ዝነበረ። ንገባር 

ዘጋፍዕ፡ ንብዓል ሓምድ ከቆናጽብን ከናሹን 

ዝውዕል፡ ኣብቲ ከባቢ ባዕሉ ገዛኢ ኮይኑ፡ 

‘መን ኢኻ’ ዝብሎ ዘይብሉ መሬት ኣስፊሑ 

ንምግባት ለይትን መዓልትን ከም ድሌቱ 

ኣግራብ ዝቚጥቊጥ፡ ኣብ ጋሽ ተፈራሒ ሰብ 

ነበረ። ኣብ መጨረሽታ ግን ህዝቢ ምስ መረሮ 

ብዛዕባኡ ናብ ሓምድ ጠርዐ።

   ሓምድ ቅድሚ’ዚ ክሲ’ዚ ንዲመትሪ 

ብኣካል ረኺቡ “ግብሪ ንመን ትኸፍል፧” ኢሉ 

ሓቲቱዎ፡ “ንኢትዮጵያ” ኢሉ ምስ መለሰሉ 

“እዚ መሬት ናይ ኢትዮጵያ ስለ ዘይኮነ ካብ 

ሎሚ ንድሓር ግብሪ መሬት ንገድሊ ኤርትራ 

ክትከፍል ኣለካ” በሎ። ዲመትሪ ግን ኣብ ክንዲ 

ዝኸፍል ኣብ እከይ መጋብሩ ሻደነ። ሽዑ ሓምድ 

“ሕደግ ዝሓዝካዮ መሬት ይኣኽለካ፡ ኣግራብ 

ኣይተብርስ፡ ሰብ ኣይትበድል፡ ህዝቢ ዘይፈትዎ 

ስራሕ ኣይትስራሕ” ኢሉ መጠንቀቕታ 

ጽሒፉ ለኣኸሉ። ንሱ ግን ኣይዓጀቦን። ኣብ 

ዝበጽሖ ክርእዮ’የ ብማለት፡ ብዛዕባ’ታ ደብዳበ 

ንመንግስቲ ሓበረ።

   ሰበ-ስልጣን፡ “መን ግዲ እዩ’ቲ መንግስቲ፧ 

ንሕና’ምበር ሓምድ’ኮ ኣይኮነን። ሊቸንሳ ዝሃበትካ 

መንግስቲ ስለ ዝኾነት ልምዓትካ ቀጽል፡” ዝብል 

መልሲ ሃቡዎ። እዚ “መን ከማይ” በሃሊ ጻዕዳ፡ 

ሕሉፍ ሓሊፉ ንሓምድ ይፍክረሉ ነበረ። “ኣነ 

ንሓምድ ክቐትሎ እኽእል’የ” ኢሉ መንግስቲ 

ክልተ ኣቡ-ተማንያ ዝበሃል ጠበናጁ ሂባቶ ነይራ 

ይበሃል። እዚ ኩሉ ንሓምድ በጺሕዎ እዩ። 

በዚ ድማ ንብጾቱ “ንዑናይ ናብቲ ጀርዲን” 

ኢሉዎም ተበገሰ። እዚ ኣብ ታሕሳስ 1961 

እዩ ዝነበረ። ኣብ ጉዕዞ፡ ሓምድ ናይ ኣድም 

ኣኑር ኣቡ-ካምሳ፡ ነቲ ብጨመተ ተዅሲ ሓያል 

ዝነበረ ሓዉ-ስላስ ኣረከቦ። እንተኾነ ዲመትሪ 

ከረን ስለዝኸደ ኣብ ጀርዲን ኣይጸንሐን። 

ንጀርዲኑ ግን ከምዘይነበረት ገበሩዋ።

   ሓምድን ብጾቱን ብዙሕ ፋሳት ዝሓዙ 

ጓሶትን ኣሰሊፎም፡ መጀመርታ ነታ ዲመትሪ 

ዘዕርፈላ ገዛ ላምባ ነስኒሶም ኣቃጸሉዋ። 

ትራክተርን ክልተ ሞተረ ናይ ማይ’ውን ናብ 

ሓሙኹሽቲ ቀየሩወን። እቶም ገባር ብፋስ፡ 

ኣብ ወሰናስን ዝጸንሑ ሸቃሎ ድማ ብትእዛዝ 

ሓምድ ብባዴላን ዛባን፡ ከምኡ’ውን ሴፍ 

ዝነበሮ ብሴፍ ነቲ ባናና ቆራሪጾም ከምዘይነበረ 

ገበሩዎ። ድሕሪ’ዚ ሓምድ ነቶም ኣርብዓ 

ዝኾኑ ሰራሕተኛታት ኣኪቡ “ክንደይ’ዩ 

ደሞዝኩም፧” ኢሉ ሓተቶም። በቲ ዝተሓተ 

ዝኽፈል 0.50 ሳንቲም ንመዓልቲ ምስ በሉዎ 

ጉህዩ ርእሱ ብምሓዝ “ከመይ’ሉ ይኣኽለኩም፡ 

ንሰናቲም ኢልኩም ካብ ትድፍኡ ንሃገርኩም 

ዘይትቃለሱ” ኢሉዎም ተዓዝረ።

   ንጽባሒቱ፡ ጀምዓት ሓምድ ገባር 

ዝሃቡዎም ጤል ሓሪዶም ንምሳሕ እናተዳለዉ 

ከለዉ ዋርድያ ብዙሓት ሰባት ናብኣቶም 

ገጾም ይመጽኡ ምንባሮም ነገረ’ሞ፡ ኩሎም 

በብዝነበሩዎ ናብ ዝበረኸ ቦታ ተጓየዩ። ብኽልተ 

መኣዝን  ክከላኸሉ ዘኽእሎም ታባ ሒዞም 

ንውግእ ተዳለዉ። ሓምድን ሁመድ ኤራን 

ብሓደ ወገን፡ ካብኦም ፍንትት ኢሎም እድሪስ 

ማሕሙድን ግንድፍልን በቲ ካልእ ወገን ከኣ 

ከራር ኣድም ዝርከብዎም ጉጅለ።

    ምክትል ተለንተ (ዳሕራይ ኮሎነል) ዓበ 

እድሪስ፡ ፊልድ-ፎርስ መሪሑ ብመካይን ካብ 

ሃይኮታ ናብ ጀርዲን ዲመትሪ መጸ። ቀጺሉ 

ኣሰር ብዓል ሓምድ ስዒቡ ኣብናይት ኣተወ። 

ገለ ካብቶም ወተሃደራት ካብ ምሒር ንዕቀት፡ 

ተረፍ ናይቲ ብማዳ ክበስል ዝጸንሖም ስጋ 

ክበልዑ ሃረምረም ኢሎም ክመናጠሉ ከለዉ 

ሓምድ ተኲሱ ንኽልተ ተዓወተሎም። በቲ 

ፍጻመ ሓሪቑ ዝነደረ ሓደ ሻውሽ ንኽኣትዎም 

ጠኒኑ እናጎየየ ከሎ፡ እድሪስ ማሕሙድ ተኲሱ 

ብርኩ ዘበጦ። ሻውሽ ተሰኒፉ ዓዕ ኢሉ ምስ 

ገዓረ፡ እቶም ካልኦት ሰንቢዶም ንድሕሪት 

ሃደሙ’ሞ ተዅሲ ዝግ በለ።

    ድሕሪ ቍሩብ ደቓይቕ ፊልድ-ፎርስ 

ከም እንደገና ተወዳዲቦም “ሓዞ! ሓዞ!” 

እናበሉ፡ ኣጋጣሚ ሓምድን ሁመድ ኤራን ናብ 

ዝነበሩዎ ቦታ ጠኒኖም ኣተዉ። ሓምድ ንሓይሊ 

ጸላኢ ገምጊሙ፡ ‘ኣንሳሕብ’ ዝብል ትእዛዝ 

ኣመሓላለፈ። ሁመድ ነቲ ትእዛዝ ኣይተቐበሎን፡ 

ሓሪቑ ተዅሲ ቀጸለ። ግን ኣይመከተን ኣቡ-

ስታ ብረቱ ጠሊማቶ። ዓኪሳ ቂም በለት። 

ዘንጊ ገይሩ ክሹኽሹዃን ክተሃላለኽን ከሎ 

ብማዕዶ ዝረኣዩዎ ወተሃደራት ብየማነ-ጸጋሙ 

ክኸብዎ ጀመሩ። ሓምድ ተዓዚብዎም 

ብቋንቋ ብዳውየት፡ “ናካማ! ናካማ! (ግልጽ 

በል) ነቶም ብድሕረኻ ዘለዉ በሎም! በሎም! 

ከኣ በሎ ንሁመድ። ሁመድ ግን ኣይከኣለን። 

ወተሃደራት፡ “ግደፍ ኣይትተኵስ ብህይወቱ 

ሓዞ! ሓዞ!” ኢሎም ምስ ቀረቡዎ ነታ ብረት 

ኣብ እምኒ ኣጋጭዩ ሰበራ። ንሱ ትንፋስ 

ኣሕሊፉ ክሓልፍ ቆሪጹ ካብ ነብሱ ፈልዩዋ 

ዘይፈልጥ ሴፍ መዘዘ። ወተሃደራት ከኣ 

ብህይወቱ ክዕትዕትዎ ደለዩ። ካብ ማዕጠቑ 

ካራ መዚዙ ነቲ ፈለማ ዝተጸግዕ ወተሃደር 

ወርወረሉ። ንዋራ ሰሓቶ። ተጠማሚትካ ደው 

ምስ ኮነ “ኣነ ፋርስ ሎም-መዓልቲ ክሳድ 

ሰብ ወሲደ ክመውት’የ!’ ኢሉ ፈከረ። ኣብ 

መወዳእታ ግን ሓደ ፖሊስ ብድሕሪኡ መጺኡ 

ብእምኒ ፈጊኡዎ፡ ጽሩውርው ኢሉዎ ወደቐ። 

ሃለዋቱ ዘጥፍአ ዝመሰሎም ሰለስተ ወተሃደራት፡ 

ንኽጎብጥዎ ህሩግ ምስ በሉ ንሓደ ካብኣቶም 

ብጫፍ ብልሒ ናይ ሴፍ ወጊኡ ኣቑሰሎ። 

ብድድ ኢሉ ግን ኣየምለጠን። ኣንጻር ጸላኢ 

ትሃኑ ከየውጽአ፡ ኣብ ሰውራ ነዊሕ ከየገልገለ፡ 

ኣብ ኢድ ጸላኢ ወዲቑ ተቐፊዱ ሃይኮታ 

ኣተወ። ሁመድ ኤራ ንልዕሊ ሓሙሽተ 

ዓመት ዝኣክል ኣብ ኣስመራ ምስ ተኣስረ 

ንሞት ተፈርደ። ሁመድ ኤራ ኣብ 1966 ናብ 

ባረንቱ ኣምጺኦም ኣብ ቅድሚ ህዝቢ ሓኒቖም 

ዝቐተልዎ ሓርበኛ’ዩ።

ይቕጽል . . .ይቕጽል . . .



ሓዳስ   ኤርትራ

         ዓለማዊ ዛዕባ ኣብ ማሕበራዊ መራኸቢታት             ዓለማዊ ዛዕባ ኣብ ማሕበራዊ መራኸቢታት              ዓለማዊ ዛዕባ ኣብ ማሕበራዊ መራኸቢታት          ዓለማዊ ዛዕባ ኣብ ማሕበራዊ መራኸቢታት
ታደሰ ተኽለታደሰ ተኽለ

3 መስከረም 2025 - ገጽ 3 መበል 35 ዓመት ቁ.2

ሃረርታን ረብሓን ኣመሪካ ኣብ ናጽነት ግሪንላንድሚኒስትሪ ጉዳያት ወጻኢ ዴንማርክ 
ኣብታ ሃገር ፈጻሚ ጉዳያት ኣመሪካ ንዘሎ 
ዝለዓለ ቈንሱል ጸዊዑ፡ ኣመሪካ ኣብ ደሴት 
ግሪንላንድ ንእተካየዶ ጐስጓሳት ዝምልከት 
ተቓውሞ ገሊጹ ነይሩ። ዴንማርክ ነቲ 
ቈንሱል ጸዊዓ ተቓውሞ ምግላጻ ነቲ 
ኩነታት ዝሃበቶ ዝለዓለ ግምትን ተፈጢሩ 
ዘሎ ስግኣትን ዘመልክት ምዃኑ ጸብጻባት 
የረድኡ። ከም ‘ዲፕሎማስያዊ ብጫ 
ካርድ’ ዝቝጸር ከምዝዀነ  ዝገለጹ 
እውን ኣለዉ።
ኣብታ ኣዝያ ገዛፍ ደሴት ንዝነበሩ 

ኣስታት 57 ሽሕ ነበርቲ ካብ ኣመሪካ 
ክረኽብዎ ብዛዕባ ዘኽእል ረብሓታት 
ዝጉስጉሱ ሰባት ብምስጢር ክዓዩ 
ምጽነሖም ዴንማርክ ትሕብር። ብርእሰ 
ምምሕዳር ኣብ ትሕቲ ዴንማርክ ዝዀነት 
ካብ ደሴታት ዓለም ብግዝፊ ቀዳማይ 
ደረጃ ንእትሕዝ ግሪንላንድ፡ ፕረዚደንት 
ኣመሪካ ትራምፕ ናብ ሃገሩ ክጥቕልላ 
ከም ዝደሊ ደጋጊሙ ከፍልጥ ጸኒሑ እዩ።
 ኣመሪካ፡ ንግሪንላንድ ብዕድጊ ክትወስዳ 

ካብ ዘይከኣለት፡ ብውግእ እውን ምስ 
ሓያሎ ሃገራት ኤውሮጳ ከራጽማ ኣብ 
ዝኽእል ነገር ምእንቲ ከይትኣቱ፡ ብሰላማዊ 
መንገዲ ነታ ደሴት ክትውንን እንድሕር 
ኰይና ኣቐዲማ ነታ ደሴት ካብ ዴንማርክ 
ብምሉእ ናጽነት ክትፈልያ ኣለዋ።
ግሪንላንድ፡ ብዴንማርክ ኣቢላ ኣካል 

ኤውሮጳዊ ሕብረት እውን ስለ ዝዀነት፡ 
ኣመሪካ ምስ ሃገራት ኤውሮጳ ኣብ 

ምስሕሓብ ከይኣተወት ንግሪንላንድ 
ክትጥቕልል እንድሕር ኰይና እቲ 
ዝበለጸ ኣማራጺ ብዘይ ውግእ ብዝግበር 
ዲፕሎማስያዊ መስርሕ እዩ። ነዚ 
ንምትግባር ድማ ግሪንላንዳውያን ናጽነት 
ክጠልቡ ምጕስጓስ ሓደ ሜላ እዩ። 
ምንጭታት ዴንማርክ ከም ዝሕብርዎ 
ሰለስተ ስሞም ዘይተጠቕሰ ኣመሪካውያን 
ኣብታ ደሴት ዝርከብ ህዝቢ ክውድቡን 
ናይ ደገፍቲ ኣስማት ክምዝግቡን 
ምቕናዮም የረድኡ።
ኣመሪካ ነቲ ብዴንማርክ ዝተዋህበ 

ሓበሬታ ብዘይ ምንጻጋ እውን ኣብቲ 
ዝተጠቕሰ ናይ ምውዳብ ተግባራት 
ተዋፊሮም ምህላዎም ከም ዝኣምኑ 
ዘረድእ ምዃኑ ቀዳመይቲ ሚኒስተር 
ናይ’ታ ሃገር መቲ ፍረደሪክሰን ትገልጽ። 
ትካላት ስለያ ኣመሪካ ናብታ ደሴት 

ኣትዮም ሓበሬታ ይቓርሙ ምህላዎም 
እውን ማዕከናት ዜና ኣመሪካ ኣብ 
ዝሓለፈ ግንቦት ከቃልሓ ቀንየን ነይረን። 
ብመሰረት እቶም ምንጭታት፡ ኣመሪካ 
ተጠቃሚት ኣብ ግሪንላንድ ዝርከብ 
ባህርያዊ ሃብቲ ክትከውን እንድሕር 

ኰይና ነታ ደሴት ካብ ጽላል ዝዀነት ሃገር 
ወይ ኣህጉር ክትፈልያ ዘለዋ ድልየታት 
እተን ማዕከናት ዜና ክዝርገሓ ቀንየን። 
ናብታ ደሴት ኣትዮም ምንቅስቓስ 
ናጽነት ግሪንላንድ ዘለዓዕልን ዝጐሃህርን 
ስምዒታት ከበጋግሱ ከም ዝጸንሑ  
ጸብጻባት የረድኡ። ዳይረክተር ‘ሃገራዊ 
ስለያ’ ኣመሪካ፡ ነቲ ክዝርጋሕ ዝቐነየ 
ወረታት፡ ብትሪ ከም እተቓወመቶን፡ 
ንምስጢር ጉዳይ ሃገር ኣሕሊፉ ዝህብ 
ብሓላፍነት ከም ዝሕተትን ኣጠንቂቓ 
ኣላ።

ሚኒስትሪ ጉዳያት ወጻኢ ኣመሪካ፡ 
ኣብ ዴንማርክ ዝርከብ ልኡኽ ምስ ሰብ 
ስልጣን ሚኒስትሪ ጉዳያት ዴንማርክ 
ተራኺቡ ብዛዕባ ዝተዘራረቦ ጉዳያት 
መብርሂ ሂቡ። እቲ ቆንሱል ምስ ሰብ 
ስልጣን ዴንማርክ ተራኺቡ ሃናጺ 
ዝርርባት ከም ዘካየደን፡ ኣመሪካ ምስ 
መንግስቲ ግሪንላንድን ዴንማርክን 
ድልዱል ዝምድና ከም ዘለዋን ህዝቢ 
ግሪንላንድ ብዛዕባ መጻኢኡ ናይ ምውሳን 
መሰል ከም ዘለዎን ገሊጹ። ብዛዕባ እቶም 
ናብ ግሪንላንድ ኣትዮም ከም ዝጐስጎሱ 
ዝተነግረሎም ግና እቲ ወግዓዊ ናይ 
መንግስቲ መግለጺ ኣየዘከረን። ምኽንያቱ 
ኸኣ “ውልቂ ዜጋታት ንዘካይድዎ 
ውልቃዊ ተግባራት፡ መንግስቲ ክቈጻጸሮ” 
ስለ ዘይግባእ ብምባል እቲ መብርሂ 
ደምዲሙ።
ዶናልድ ትራምፕ ንግሪንላንድ ዓይኒ 

ዘውደቐላ ኣብቲ ቀዳማይ ናይ ስልጣን 
ዘበኑ 2016 መበል 45 ፕረዚደንት 
ኰይኑ ኣብ ዝተመርጸሉ ግዜ እዩ። 
መንግስቲ ዴንማርክ ነታ ደሴት ክትሸጠሉ 
ብዘይምኽኣላ ናብ ከተማ ኮፐንሃገን 
ሓሲብዎ ዝነበረ መገሻ ምስራዙ እውን 
ይዝከር። ኣብ ጥሪ 2025 መበል 47 
ፕረዚደንት ኰይኑ ምስ ተመልሰ ግና 
ግሪንላንድ ኣካል ኣመሪካ ክትከውን 
“ግድን” ከምዝዀነ ክሕብር ጀሚሩ።

ኤውሮጳውያን ልኡላዊ ዶባት ኣህጉራት ክኽበር ይጽውዑግሪንላንድ ኣብ ጥቓ ሰሜን ኣመሪካ ኣብ 
መንጎ ሰሜናዊ ውቅያኖስ ኣትላንቲክን 
ደቡባዊ ባሕሪ ኣርክቲክን ዝተደኰነት 
ካብ ደሴታት ዓለም ዝዓበየት እያ። ኣብዚ 
ዲጂታላዊ ቴክኖሎጂ ዝተዘርገሓሉ ዘበን 
ኣዝዩ ኣገዳሲ ዝዀነ ብርቂ ዝተባህለ 
ብዙሕ ዓይነት ማዕድን ስለ ዝርከባ 
ኣብ ትሕቲ ኣመሪካ እንድሕር ኣትያ 
ንኣመሪካ ካብ ጽግዕተኛ ካልኦት ሃገራት 
ከድሕና ይኽእል። ኣብ ዓለም ኣዝዮም 
ኣገደስቲ ካብ ዝበሃሉ 34 ማዕድናት 
እቶም 25 ኣብ ግሪንላንድ ከም ዝርከቡ 
ይፍለጥ። ኣዝዩ ብዙሕ ነዳዲን ጋዛትን 
ዝሓዘ ገና ዘይተፋሕረ ዕቑር ሃብቲ 
ኣለዋ። ምምሕዳር ናይ’ታ ደሴት ግና 
ብከላ ምድርን ማይን ኣየርን ብምፍራሕ 
ነዳድን ጋዝን ዝዕድና ትካላት ከይኣትዋ 
ፍቓድ ከልኪሉ ኣሎ።
ካብ ሰሜን ኣመሪካ መንጽር 

ኤውሮጳ ዘሎ ኣንፈት ካብ ግሪንላንድ 
ኣዝዩ ሓጺር ብምዃኑ ከበድቲ ሃገር 
ኣቋራጭ ኣጽዋራት ንምትካል ዝጠቅም 

ስትራተጂያዊ ቦታ እዩ። ናይ ስለያ 
መሳርሒታት ብምትካል ካብ ርሑቕ 
ዝውንጨፍ ናይ ተጻባኢ ኣጽዋር 
ካብ ግሪንላንድ ክትከታተሎ ዘኽእል 
ኣቀማምጣ እውን ኣለዋ። ኣመሪካ 
ብዕድጊ ክትረኽባ እንተዘይከኣለት፡ ነታ 
ሃገር ‘ብናጽነት’ ካብ ዴንማርክ ክትፈልያ 
እንተዘይከኣለት፡ ብሓይሊ ክትጎብጣ 
ዘለዋ ተኽእሎ ዝንዓቕ ኣይኰነን። 
ኣመሪካ ንግሪንላንድ ብሓይሊ እንድሕር 
ጎቢጣታ፡ ወተሃደራዊ ዓቕሚ ዘለወን ኣብ 
ልዕሊ ድኹማት ጎረባብቲ ወራር ከካይዳ 
ዝኽልክለን ሕጊ ኣይክህሉን’ዩ።
 ህዝቢ ግሪንላንድ ካብ ዴንማርክ 

ብረፈረንደም እንተተፈልየ እውን 
መብዛሕትኡ ናብ ኣመሪካ ክጽንበር 
ኣይደልን። ካብቲ 57 ሽሕ ህዝቢ እቲ 
ዝበዝሕ ኣስታት 90 ሚእታዊት ኢንዊት 
ዝተባህለ ኣብ ቈራሪ ምድሪ ዝነብር ዓሌት 
እዩ። ካብ ህዝቢ ብዝተወስደ ገምጋም ካብ 

ነበርቲ ናይ’ታ ሃገር መብዛሕትኦም ካብ 
ዴንማርክ ክፍለዩን ናጻ ሃገር ክኾኑን 
እዮም ዝደልዩ። መብዛሕትኦም ግና 
ናብ ኣመሪካ ክጽንበሩ ኣይደልዩን። 
ኣመሪካውያን ክበሃሉ ከም ዘይደልዩ 
እዮም ዝገልጹ። 
ካብ ዴንማርክ ‘ናጻ’ እንድሕር ወጺኦም 

ካብ ኤውሮጳዊ ሕብረት እውን ተፈልዮም 
ማለት ከም ዝዀነ ኣይስሕትዎን። ካብ 
ዴንማርክ ናጻ እንድሕር ወጺኦም 
ኣብቲ ሰፊሕ ምድሪ ዝርከብ ውሑድ 
ህዝቢ ‘ንምሕጋዝን’ ከምቲ ብተደጋጋሚ 
ዝብልዎ ነቲ ብወፍሪ ርእሰማል ዘይለምዐ 
ቦታ ንምምዕባልን ኣመሪካውያን ኣዝዮም 
ክነጥፉ ይኽእሉ እዮም። ግሪንላንዳውያን 
ኣዝዮም ዝፈርሕዎ ብከላ ኢንዱስትርያዊ 
ጐሓፍ ዕደና ኸኣ ክቀላጠፍ እዩ።
ብኣንጻሩ መራሕቲ ሃገራት ኤውሮጳ 

ምስ ዴንማርክ ዘለዎም ምሕዝነት 
ከምዘሐይሉ ብተደጋጋሚ ክገልጹ 
ጽኒሖም እዮም። ብፍላይ ዶናልድ 
ትራምፕ፡ ግሪንላንድ ንምውናን ሓይሊ 
ከም ኣማራጺ ክኸውን ከም ዝኽእል 
ድሕሪ ምግላጹ፡ መንግስታት ኤውሮጳ 
ንዴንማርክ ከተባብዓ ጸኒሐን እየን። 
ልኡላዊ ዶባት ከይጠሓስ እውን 
የጠንቅቓ ኣለዋ። መራሕቲ ጀርመንን 
ፈረንሳን “ግሪንላንድ ኣካል ኤውሮጳ 
ከም ዝዀነትን ብዝዀነ ይኹን ወገን 
ክትድፈር ከምዘይደልያን” ይገልጻ 
ኣለዋ። ፕረዚደንት ፈረንሳ፡ ማክሮን ኣብ 
ዝሓለፈ ቅንያት ናብ ግሪንላንድ ቅድሚ 
ምጋሹ ግዝኣታዊ ሓድነት ኤውሮጳን 
ዴንማርክን ክኽበር ከም ዘለዎ ገሊጹ 

ነይሩ።
ግሪንላንድ ካብ ምእታው 1700ታት 

ኣትሒዛ ኣብ ትሕቲ ዘውዳዊ መንግስቲ 
ዴንማርክ ክትመሕደር ድሕሪ ምጽናሕ 
ኣብ 1979 መሰል ርእሰ ምምሕዳር 
ተዋሂብዋ። ረፈረንደም ብምክያድ ካብ 
ዴንማርክ ክትንጸል ከም እትኽእል እውን 
ኣብ 2009 መሰል ተዋሂብዋ። ኣብታ 
ደሴት ዝርከባ ፖለቲካዊ ሰልፍታት፡ 
ናጽነት ዝድግፋ እኳ እንተዀና፡ ድሕሪ 
ናጽነት ኣብዘሎ ዓለም ለኻዊ ርክባትን 
ኣብ ኣገባብ ምሕደራታትን በበይኑ 
ርእይቶታት ኣለወን።
ህዝቢ ናይ’ታ ደሴት ካብ ዝሓለፈ 

ሓምሳታት  ክሳዕ ሰብዓታት ኣብ ዝነበረ 
ግዜ ካብ ኣገዛዝኣ ዴንማርክ ብዙሕ በደል 
ስለ ዝወረዶ እናቐሃመ ዝደግስ ቁስሊ 
ኣለዎ። ኣብቲ እዋን ኣብ ልዕሊ ኣስታት 
ፍርቂ ፈረይቲ ኣዋልድ ብግዲ ናይ 
ምምካን ሕክምና ተገይሩ ነይሩ። እተን 
ኣዋልድ ዓሌት ኢንዊት ናብ ሕክምና 
ይጽወዓ እሞ ብዘይፍላጥ ጥንሲ ዝዓግት 
ናውቲ ኣብ ውሽጢ ማህጸነን ምስ 
ተተኽለ ከይተነግረን ንገዝአን ይምለሳ። 
እቲ በደል ድሕሪ ሓያሎ ዓመታት 
እዩ ተፈሊጡ። ሕጂ ዘሎ መንግስቲ 
ዴንማርክ ይቕረታ ሓቲቱ እዩ። 
ህጻናት ኢንዊት እውን ‘ስልጣነ ክመሃሩ” 

ተባሂሉ ካብ ሕቝፊ ወለዲ ብግዲ 
እናተወስዱ ኣብ ዕጽዊ ኣሕዳሪ ኣብያተ 
ትምህርቲ፡ ኣድራሻኦምን ባህሎምን 
ቋንቋኦምን ክሳዕ ዝርስዑ ተሓይሮም 
ጠፊኦም እዮም። እዚ ተዘክሮታት እዚ 
ግና ካብ ዴንማርክ ሃዲሞም ናብ ኣመሪካ 

ክሕቆፉ ኣይደፍኦምን። ኣብ ኣመሪካ 
ዝርከቡ ደቀባት ዓሌታት ካብዚ ዝገደደ 
ግፍዒታት ከምእተፈጸሞም ዘይፈልጥ 
የለን።

ሎሚ ኣብ ERI-TV
ሰዓት    መደብ

12፡00	 ሃገራዊ መዝሙር
12፡02	 ዓለም ስነ ጥበብ 
12፡30	 ዜና (ትግርኛ)
12፡50	 ዜና  ስፖርት
12፡55	 ተክ-ኢንሳይት
13፡30	 ዜና (ዓረብ)
13፡45	 ገለብ ድሓን
14፡25	 ዶክመንታሪ
15፡15	 መደብ መስከረም ምስ 	
	 ማእከል ስልጠና                      	
	 ሓይልታት ፖሊስን  		
	 ጸጥታን
16፡25	 ካብ ዞባታት
17፡00	 ዜና (ትግርኛ)
17፡15	 ዳህሳስና
17፡30	 ዜና (ዓረብ)
17፡45	 መደብ ማእገር  
19፡45	 ቀስተ ድሕነት
20፡00	 ዜና (ትግረ)
20፡15	 መልሲ ኣብ መስመር
21፡00	 ዜና (ትግርኛ)
21፡25	 መደብ  መኣዝን 
22፡30	 ዜና (ዓረብ)
22፡15	 ዘዋሪት ካሜራ 
22፡30	 ዜና (እንግሊዝ)
22፡40	 ፈንቅል

ሰማያዊ መግቢ ዝበለጸ ጥዕና ዝህብ መግቢ

ብምትሕብባር ሃብቲ ባሕሪ

ንጉሰ ክፍሉ

ሰማያዊ ቍጠባ ዝብሃል ኣብ ማያዊ 
ክፋል፡ ትሕተ ማያትን ገማግም 
ባሕርታትን ውቅያኖሳትን ዝካየዱ 
ኩሎም ቊጠባዊ ንጥፈታት ናይ 
ህይወታውን ዘይህይወታውን ጸጋታት 
ከም ስርሓት ዓሳ፡ ሕርሻ ማይ፡ ቱሪዝም፡ 
መጐዓዝያ ባሕሪ፡ ስርሓት መራኽብ፡ 
ተተካኢ ጸዓት፡ ትሕተ ማይ ዕደና ነዳድን 
ጋዝን፡ ንጥፈታት ወደብ፡ ምክልኻልን 
ምቍጽጻርን ጸጥታ ባሕርን ካልእ 
ተመሳሰልቲ ንጥፈታትን ዝሓቍፍ 
እዩ። ቀንዲ ዕላማ ሰማያዊ ቊጠባ ድማ፡ 
ዕቃበን ውሑስ ኣጠቓቕማን ባህርያዊ 
ጸጋታት ማይ ንዘላቒ ልምዓት ምርግጋጽ 
ቊጠባውን ማሕበራውን ዕብየት እዩ።  
ሰማያዊ መግቢ ኣካል ሰማያዊ ቊጠባ 

ኰይኑ፡ ንደቂ ሰብ ከም መግቢ ዘገልግሉ 
ከም እንስሳታት፡ ኣትክልትን ደቀቕቲ 
ህይወታውያንን ዝኣመሰሉ ዘጠቓልል 
ካብ ውሽጢ ማያት ዓለም ዝርከብ 
ጸጋ እዩ። ሰማያዊ መግቢ ብዓይነትን 
ብዝሕን ይፈላለ ደኣ’ምበር፡ ሓፈሻዊ ኣብ 
ምርግጋጽ ውሕስነት መግብን ጥዕናን 
ዕብየት ቊጠባን ኣገዳሲ ተራ ይጻወት።
ሰማያዊ መግቢ ኣብ ምርግጋጽ 

ውሕስነት መግብን ጥዕናን ዘለዎ ኣበርክቶ 
ፍሉጥ’ኳ እንተዀነ፡ ከምቲ ዝድለ ገና 
ግምት ዘይተዋህቦ ሃብታም ትሕዝቶ ናይ 
ሰማያዊ ቊጠባ እዩ። ሰማያዊ መግቢ ምስ 
ቀጠልያ መግቢ ክነጻጸር እንከሎ፡ ዝለዓለ 
ኣበርክቶ ኣብ ምንካይ ብከላን ዝተሓተ 
ጽልዋ ኣከባብን ስለ ዘለዎ፡ ኣገዳስነቱ 
ዝያዳ ልዑል ይገብሮ። ኣብዚ እዋን’ዚ 
ኣብ ዓለም መዓልታዊ ሓደ ካብ ሰለስተ 
ሰባት ብዓጸቦ ይጥቃዕ፡ 690 ሚልዮን ኣብ 
ሓደጋ ጥሜት ይኣትዉ፡ ክልተ ቢልዮን 
ብሕቡእ ጥሜት ማለት ስእነት ማዕድናት፡ 
ተመሳሳሊ ክልተ ቢልዮን ድማ ብኽረሻ 
ይጥቅዑ። ኣብ ምፍዋስን ምጕዳልን 
ናይዚ ጸገም’ዚ፡ ሰማያዊ መግቢ ዓቢ ግደን 
ተራን ኣለዎ።
ሰማያዊ መግቢ ኣዝዩ ሃብታም መኣዛዊ 

ትሕዝቶ ዝውንን ጥዑይ መግቢ ኣብ 
ርእሲ ምዃኑ፡ ኣብ ምፍዋስ ሕጽረት 
መኣዛ ጥራይ ከይተሓጽረ ኣብ ምሕላውን 
ምውሓስን ጥዕና ኣካላት፡ ኣብ ምክልኻል 
ዘይተመሓላለፍቲ ሕማማት ከም ሕማም 
ልቢ፡ ሽኮርያን ካንሰርን ፍቱን መድሃኒት 
እዩ። ብተወሳኺ ካርቦን ኣህሊኹ 
ብብዝሒ ኦክስጅን ስለ ዝህብ ካብ ብከላ 
ናጻ ዝዀነ ጽሩይ ኣከባቢ ኣብ ምፍጣር 
ዝለዓለ እጃም ይጻወት። ሰማያዊ መግቢ 
ብቐጥታ ከም መግቢ፡ ከም ገንዘብን ከም 
መድሃኒትን ዘገልግል ስሉሳዊ ረብሓ ዘለዎ 
ዝተረሰዐ ግን ዝበለጸ መግቢ እዩ። ሰማያዊ 
መግቢ ኣብ ሸሞንተ ሸቶታት ልምዓት 
ውድብ ሕቡራት ሃገራት ኣበርክቶ 
ብምህላዉ ድማ፡ ዝያዳ ዕዙዝ ዝገብሮ።
ሸቶ 1. ምውጋድ ጥሜት- 800 

ሚልዮን ህዝቢ ዓለም መነባብሮኡ 
ብቐጥታ ኣብ ልምዳዊ ምግፋፍ ዓሳን 
ሕርሻ ባሕርን ዝተመርኰሰ እዩ። ጸጋታት 
ሰማያዊ መግቢ ብግቡእ እንተ ደኣ 
ተጠቒምናሎም፡ ኣታዊታት ብምኽዕባትን 
እኹል መግቢ ብምሕፋስን ድኽነት 
ዝኣሊ ጥሜት ዘጥፍእ ዝተመሓየሸ 

መነባብሮን ዝረግአ ማሕበራዊ ህይወትን 
ዘለዎ ሕብረተሰብ ይህሉ። 
ሸቶ 2. ባዶ ጥሜት - ሰማያዊ መግቢ 

ዝበለጸ ትሕዝቶ መኣዛታትን ፕሮቲንን 
ኣብ ርእሲ ምህላዉ ዝሓሰረን ልዑል 
ብቕዓት ዘለዎን መግቢ ብምዃኑ፡ ኣብ 
ምንካይ ጥሜት ኣዝዩ ኣገዳሲ ተራ 
ይጻወት። ልዕሊ 3.3 ቢልዮን ህዝቢ 
ዓለምን 50 ሚእታዊት ህዝቢ ደቡባዊ 
ንፍቀ ክብን ብገምጋም 20 ሚእታዊት 
ዝረኽብዎ ፕሮቲን ካብ ሰማያዊ 
መግቢ እዩ። ስለዚ ሰማያዊ መግቢ ኣብ 
ምጥፋእ ጥሜት ዘለዎ ኣበርክቶ ቀሊል 
ብዘይምዃኑ፡ ኣብ ብዙሓት ተረባሕቲ 
ኣብ ግምት ክኣቱ ዘለዎ ኣገዳሲ መግቢ 
እዩ።
ሸቶ 3. ጽቡቕ ዝተማልአ ጥዕና - 

ሰማያዊ መግቢ ሓደ ካብቶም ዝበለጸን 
ብብዝሒ ዝርከብን ባህርያዊ መግብታት 
እዩ። ብመንጽር ትሕዝቶኡ ክርአ 
እንከሎ፡ ንልዕሊ 3 ቢልዮን ህዝቢ ዓለም 
ምንጪ ዝበለጸ መኣዛ ኰይኑ ዘገልግል 
ጥዕና ዝህብ መግቢ እዩ። ኣዝዮም 
ንጥዕና ኣገደስቲ ዝዀኑ ማዕድናንትን 
ቫይታሚናትን ዝውንን ኣብ ርእሲ 
ምዃኑ፡ ብተወሳኺ ኦሜጋ-3 ዝብሃል 
ስብሒ ኣብ ካልእ መግብታት ብቐሊል 
ዘይትረኽቦ ኣብ ሰማያዊ መግቢ 
ጥራይ ዝርከብ ብሉጽን ፍሉይን ኣብ 
ምሕላውን ምክልኻልን ጥዕና ልዑል 
ተራ ይጻወት። ኦሜጋ -3 ሎሚ በቲ 
ዝኸበረ ዋጋ ክበሃል ዝኽእል ብመልክዕ 
ከኒና ኣብ ፋርማሲታትን ሕክምናታትን 
ዓለም ተዘርጊሑ ዝሽየጥ ዘሎ ካብ ስብሒ 
ሰማያዊ መግቢ ዝተመስርሐ ብሉጽ 
መድሃኒት እዩ። 
ሸቶ 5. ማዕርነት ጾታ- ኣብ ልምዳውን 

ንኡስን ምግፋፍ ዓሳ ኣደታት ደቂ 
ኣንስትዮ ልዑል ተሳተፍነት ስራሕ 
ኣለወን። ንኣብነት ካብቲ 120 ሚልዮን 
ኣብ ምግፋፍን ድሕረ-ምህርቲ ስርሓት 
ዓሳን ዝነጥፍ ህዝቢ፡ እቲ ኣስታት ፍርቂ 
ብደቂ ኣንስትዮ ይስራሕ። ብተወሳኺ 
ከባቢ 70 ሚእታዊት ንጥፈታት ስራሕ 
ሕርሻ ማይ ብደቂ ኣንስትዮ ይዕመም። 
ስለዚ በዚ መንጽር ክርአ እንከሎ፡ 
ሰማያዊ መግቢ ተሳትፎ ደቂ ኣንስትዮ 
ስለ ዘሐይል፡ ኣብ ምዕዛዝ ማዕርነት ጾታ 
ኣገዳሲ ተራ ኣለዎ።
ሸቶ 8. ጽፉፍ ስራሕን ቊጠባዊ 

ዕብየትን - ካብ 10-12 ሚእታዊት 
ህዝቢ ዓለም ቊጠባ ገዛ ንምዕባይን 
መነባብሮ ንምምሕያሽን ብቐጥታ ኣብ 
ሰማያዊ መግቢ ዝተመርኰሰ ስራሕ 
ይነጥፍ። ብተወሳኺ 90 ሚእታዊት 
ኣብ ምምዕባል ዝርከባ ሃገራት ዝርከቡ 
ገፈፍቲ ዓሳን ሰራሕተኛታትን ፍርቂ 
ናይቲ ብዓለም ደረጃ ዝግፈፍ ምህርቲ 
ዓሳ ስለ ዘፍርዩ፡ ኣብ ምርግጋጽ ዓለማዊ 
ውሕስነት መግብን ኣብ ዕብየት ቊጠባን 
ቀሊል ዘይኰነ ኣበርክቶ ይገብሩ። 
ሸቶ 12. ውሕሉል ተጠቃምነት - 

ብዓለም ደረጃ ዝግፈፍ ምህርቲ ሰማያዊ 
መግቢ ኣስታት 35 ሚእታዊት ዓመታዊ 
ይጐሓፍ። ስለዚ ውሕሉል ተመጋብነት 
ሰማያዊ መግቢ ብቐሊሉ ዝጐሓፍ 

ፍርያት ስለ ዘጕድል ኣብ ኣከባቢ ክወርድ 
ዝኽእል ሳዕቤን ብምውሓድ ውሕስነት 
መግቢ ንኽረጋገጽን ተጠቃምነት 
ንኽዓብን የኽእል። 
ሸቶ 13. ክሊማዊ ስጕምቲ- ክሊማዊ 

ለውጢ ኣብ ፍርያት ሰማያዊ መግቢ 
ብፍላይ ኣብ ትሮፒክስ ዝርከባ ሃገራት 
ብ40 ሚእታዊት ሃስያ ከውርደሉ 
ከም ዝኽእል ይግመት። ይዅን’ምበር 
ንክሊማዊ ለውጢ ዝጻወር ምሕደራን 
ኣጠቓቕማን ብምክያድ ክመጽእ 
ዝኽእል ሃስያ ብምክልኻል ዓለም 
ብቐሊሉ ብሰማያዊ መግቢ ክትምገብ 
ከም እትኽእል ይእመን። 
ሸቶ 14. ህይወት ኣብ ትሕቲ ማይ - 

ማያት ዓለም ንቢልዮናት ህዝቢ ክምግብ 
ዝኽእል ሃብታም ጸጋታት ሰማያዊ 
መግቢ ይውንን። ጥዕና ዘለዎ ማያት 
ውቅያኖስን ባሕርን ሚዛን ክሊማ ስለ 
ዝሕሉ፡ ቅልጡፍ ዕብየት ዝገብር ዘሎ 
ህዝቢ ዓለም ከቕልብ፡ ኣብ ዕብየት ቊጠባ 
ኣበርክቶ ክገብር፡ ኣከባቢ ብምክልኻል 
ድማ፡ ህላወ ህይወታውያን ከረጋግጽ 
ይኽእል።
ብሓፈሻ ሰማያዊ መግቢ እዞም ዝስዕቡ 

ዓበይቲ ሓቅታት ሓቚፉ ይርከብ፥
1. ካብ እንስሳታት ዝርከብ ጠቕላላ 

ፕሮቲን እቲ 17 ሚእታዊት ካብ ሰማያዊ 
መግቢ ዝርከብ እዩ። 
2. ምንጪ 84 ሚእታዊት ኣብ ዓለም 

ዘሎ ፕሮቲን ካብ ሰማያዊ መግቢ እዩ።
3. ኣብ ዓመት ካብ ሕርሻ ባሕሪ 264 

ቢልዮን ዶላር ኣታዊ ይርከብ። 
4. ኣብ 2018 ካብ ሰደድ ሰማያዊ 

መግቢ 164 ቢልዮን ዶላር ኣታዊ 
ተረኺቡ። በዚ ድማ ሰማያዊ መግቢ 
ብመሸጣ ሰደድ ኣብ ቅድሚት ካብ 
ዝስርዑ ፍርያት ኰይኑ።
5. ካብ ሰማያዊ ቊጠባ ማለት ሰማያዊ 

መግቢ፡ መጎዓዝያን ቱሪዝምን ብሓፈሻ 
24 ትሪልዮን ዶላር ኣታዊ ይርከብ። 
6. ሰማያዊ መግቢ ንቐዳሞት 1000 

መዓልታት ዕድመ ናይ ሓደ ህጻን ኣብ 
ምዕባይን ምህናጽን ብልሒ ሓንጎል ኣዝዩ 
ኣገዳሲ እዩ። 
7. ሰማያዊ መግቢ ሃብታም ትሕዝቶ 

ኦሜጋ-3 ስለ ዘለዎ ኣብ ምክልኻል 
ሕማማት ልብን ክረሻን ኣዝዩ ዕዙዝ ተራ 
ይጻወት። 
8.  ሓምሳ ሚእታዊት ካብ ጠቕላላ 

ዓለማዊ ፍርያት ሰማያዊ መግቢ ካብ 
ልምዳዊ ምግፋፍ ዓሳ ይርከብ። 
9. ሱሳ ሚእታዊት ዓለማዊ ፍርያት 

ሕርሻ ሰማያዊ መግቢ ካብ ጥዑም ማይ 
ይፈሪ።
10.	 800 ሚልዮን ህዝቢ ዓለም 

ብቐጥታ መግቡ ካብ ልምዳዊ ምግፋፍ 
ዓሳን ሕርሻ ማይን ዝርከብ ሰማያዊ 
መግቢ ዝተመርኰሰ እዩ። 
11.	 60 ሚልዮን ካብ ህዝቢ ዓለም 

ኣብ ንጥፈታት ምግፋፍ ዓሳን ሕርሻ 
ማይን ተዋፊሩ ይሰርሕ። 
12.	 80 ሚእታዊት ናይ ኩሎም 

ኣብዛ መሬት ዘለዉ ህይወታያን ዝነብርዎ 
ማያት ዓለም፡ ካርቦን ተጠቒሞም ፍርቂ 
ናይዚ ኣብ ዓለም ዘሎ ኦክስጅን ይልግሱ።

ጸጋታት ባሕሪጸጋታት ባሕሪ

13.	 ሓደ ካብ ነፍሲ ወከፍ ክልተ 
ሰራሕተኛታት ሰማያዊ ቊጠባ ብፍላይ 
ሰራሕተኛታት ስርሓት ዓሳን ሕርሻ 
ማይን ደቂ ኣንስትዮ እየን።
14.	 ኣብ 2030 ፍርያት ሰማያዊ 

መግቢ ዓመታዊ ኣስታት 204 ሚልዮን 
ቶን ክበጽሕ ከምዝኽእል ይግመት።  
15.	 ኣብ 2030 ካብ ኣትክልትን 

ደቀቕቲ ፍጡራት ማይን ጽላት ሰማያዊ 
መግቢ ክርከብ ዝኽእል ኣታዊ 70 
ሚልዮን ዶላር ከም ዝበጽሕ ይግምገም። 
ብመንጽር ዘለዎ ልዑል ረብሓን 

ኣገዳስነትን ይዅን ምስ ቀጠልያ መግቢ 
ዘለዎ ምትእስሳር ኣብ ግምት ብምእታው፡ 
ሰማያዊ መግቢ ኣብ ትንተና፡ ምይይጥ፡ 
መጽናዕቲ፡ ውሳነታት፡ መፍትሒታትን 
ምቕረሐ ጸጋታትን ዝተረሰዐ እዩ። 
ሰማያዊ ጸጋታት ከም ተራ ባህርያዊ 
ጸጋታት ስለ ዝቝጸሩ፣ ኣብ ዓበይቲ 
ሃገራዊ ስትራተጅን ውሳነታትን ኣብ 

ግምት ኣይኣትዉን። 
ሰማያዊ መግቢ እምነ-ዅርናዕ ሃገራዊ 

ቊጠባን ዕብየትን፡ ነጥበ-መቐይሮ ጥዑይ 
መግቢ ንውሕስነት ጥዕና ሕብረተሰብ 
ስለ ዝዀነ፡ ሃገርን ህዝብን ክረብሓሉ፣ 
እዞም ዝስዕቡ ግድን ምስ ዝትግበሩ 
ጥራይ ምዃኑ ይእመን፥  
1. ሕጽረት መግብን መኣዛን ንምጥፋእ፡ 

ምክልኻልን ምልማዕን ሰማያዊ መግቢ 
ቀዳምነት ተዋሂቡ ክስራሓሉ። 
2. ምሕያል ልምዳዊ ምግፋፍ ዓሳ ኣብ 

ምምሕያሽ መነባብሮ፣ ምሕያል ተሳትፎ 
ደቂ ኣንስትዮ፡ ምርግጋጽ ውሕስነት 
መግብን ቊጠባን ዓቢ ኣበርክቶ ስለ 
ዘለዎ፣ ምሕያሉ ቀዳማይ ኣማራጺ 
ምልማዕን ምዕባይን ፍርያት ሰማያዊ 
መግቢ እዩ።
3. ሰማያዊ መግቢ ኣብ ልቢ ወሰንቲ 

ኣካላት መንግስቲ ኣትዩ ኣድላዪ ደገፍን 
ኣቓልቦን ክረክብ ምግባር።

ፍርያት ሰማያዊ መግቢ

ሰማያዊ መግቢ ምንጪ ልዑል መኣዛን ምውጋድ ጥሜትን



ሓዳስ   ኤርትራ 3 መስከረም 2025 - ገጽ 5 መበል 35 ዓመት ቁ.2

ባሕቲ መስከረም፡ ብወግዒ ጥበብኣብርሃም ዘርአ (ወዲ-ሃለቃ)

ባሕቲ መስከረም ኣብ ህይወት ህዝቢ 
ኤርትራ፡ ሕልፍን ትርፍን ትርጕም ኣለዋ። 
ወትሩ ግዜ ብሓበንን ኵርዓትን ትዝከር። 
ኣብ ልቢ ሓፋሽ ህዝብና፡ እታ ብጻዕዳ 
ንቕሎ ጕዕዞ  ሓሳብ እትልለ ድምቕቲ 
ወርሒ እያ። ንኤርትራዊ፡ ብህጥራን 
ተስፋ ኣዕኲዃን ዘሞንጎደት ርእሲ 
ኩሎም ኣዋርሕና። “እምቢ ንመግዛእቲ” 
ብምባል ቊጽሪ ናብ ቃልሲ በረኻ ዝወፍሩ 
ሓርበኛታት ዘሰሰነት ተፈታዊት ወርሒ። 
ስለ’ዚ ኢና ወትሩ ንዝምራ። 
መስከረም ንምሉእ ህዝቢ ኤርትራ 

ኣብ ሓደ ቅኒት ዘስመረት ፈላሚት 
ቃጭል ሰውራና እያ። ኣብ ጽጋብን 
ተስፋ ዕንባባታትን ተወጢሓ፡ ንቕድሚት 
ዘጋለበትን ዘወንጨፈትን እምባ ጅግንነት 
ታሪኽና ብምዃና’ውን ተጠማቲት 
ይገብራ። ንጨርባሕባሕን ጋዕገልጠምን 
ሓጺነ መጺን መግዛእቲ ንምብታኽ፡ 
ቆሪጻ ዝተበገሰትን ዘበገሰትን ሓባሪት 
ጕያ ስብእነትን ዕጥቅን ብምዃና። ኣብ 
ታሪኽና  ፍሉይ ክብሪ ስለ ዘለዋ ኸኣ፡ 
ስማ እናሻዕ ይውላዕ  - መስከረም። 
 ህዝቢ ኤርትራ፡ ነዛ ነጋሪት ቃልሲ 

ታሪኽና ዝወቕዐት ወርሒ፡ ዓመት መጸ’ዩ 
ብድምቀትን ሓበንን ዝዝክራ። ናይ ሎሚ 
ዓመት ባሕቲ መስከረም’ውን ዝያዳ ሚዛን 
ንኽህልዋ ብባህላዊ መሰናድኦታት ብዙሕ 
ምድላዋት ተገይሩላስ ኣብ ዕለታ ብክብ 
ዝበለ መንፈስን መዓርግን ተዘኪራ 
እያ። 

ህዝቢ ኤርትራ፡ ነዛ ዕለት ኣብ ቤቱ፡ 
ትካላቱ፡ ኣብያተ ቤት ጽሕፈቱ፡ ጎደናታቱ፡. 
. . ሰንደቑ ብምንብልባል ብልዑል ሓበንን 
ኵርዓትን እዩ ዝዝክራ። ምኽንያቱ፡ 
ንድልያ ናጽነት ዝሓለፎ ከርተት፣ ተር ከም 
ዓተር ብዝኽሪ ስእለ-ኣእምሮ ስለዝረኣዮ። 
“እምቢ ኣይግዛእን” ብምባል፡ ብሓይሊ 
ቅልጽሙ ሻምብቆ ብረት ብምልዓል 
ዝባረኻ ሕርይቲ መዓልቲ ብምዃና። 
ስለ’ዚ ሎሚ፡ ንታሪኹ ከም ማይ ኦኣሲስ 
ብኩርዓት ሕንፍፍ እናበለ ንሕሉፉ 
እንተጸወየ ይንእሶ እምበር ኣይዓብዮን 
እዩ። ታሪኽ ብታሪኹ 30 ዓመት ዝወሰደ 
መሪርን ነዊሕን ቃልሲ። 

ብሓፈሻ፡ ህዝብና ንባሕቲ መስከረም፡ 
”መጺኽለይ’ዶ ክጽበየኪ“ ብዘስምዕ ቃና 
እናዘመረ፡ ኣብ ገዛኡ ሽሻዩ ብምድላው ምስ 
ጥዑም ዕላልን ወግዒ ቡንን እዩ ብፍስሃን 
ናጽነትን ክዝክራ ዝረአ። ብዓቢኡ ድማ፡ 
ንኽብሪ እዛ በዓል ዝበቅዕ ሽሻይ ባህላዊ 
ትሕዝቶ መሰናደኦታት ብምድላው፡ 
ኣብ ጎደናታት ንድምቕትን ክብርትን 
ባንዴራኡ ብምንብልባል ብኩርዓት ሰቒሉ 
የብዕላ። 
ምኽንያቱ መስከረም 

ዝወለደቶ ጉዕዞ ድልያ 
ሓርነት፡ ኣብ ኣካል 
ነፍሲ-ወከፍ ገዛ ዘሎ 
በሰላ መግዛእቲ፡ እኹል 
ምስክር እዩ። መስከረም 
ወጽዓ ህዝብና ሓንሳብን 
ንሓዋሩን ንምቕታል ከም 
መጽዓን ጥቕልል ኣቢላ 
ጕዕዞ ስቓይና ንምሕጻር 
ሓሪና ዝተበገሰት ወርሒ 
እያ።
ሰውራና፡ ከውታ ዓሻ 

መግዛእቲ ንምቕታል 
ሓያል ጕዕዞ ዝሓተተ ቃልሲ ሰላማዊ 
ህዝቢ እዩ። እቲ ቃልሲ፡ ንስለ ህላወ 
ህዝብን ሃገርን ዝተኻየደ መሪርን ተሪርን 
ዘይዕጸፍን ጉዕዞ እዩ። 
 ዝኽሪ ምጅማር ብረታዊ ዕጥቃዊ 

ቃልሲ ህዝቢ ኤርትራ እምበኣር፡ ትርግታ 
ልቢ ህዝብና ዝትንክፍ መሪር ዝኽርታት 

ኣለዋ። ኣብ’ቲ ቃልሲ ዝሓምበሱ ጀጋኑ 
ትማልን ሎሚን እንተዝሕተቱ ኣብ 
ውሽጦም ፍሉይ ዝኽሪ ጉዕዞ ጥምጥም 
ኣለዎም። ብዘይካ ብዝኽራዊ ስምዒትን 
ሽኩሽኳን ብምልሶት ንድሕሪት ምግላብ 
ዘፍርይዎ ዋራት ኣይምሃለወን። ኣብ 
ሕልኮ ወግዒ ጦብላሕታ ዝኽሪ ተደመሮ 
ዝኽሪ ምዀነ። 
ነዚ ናይ ሎሚ፡ ኣርእስቲ ዝኽሪ ጥበብ 

ምስ ኣልዓልኩስ፡ ናይ ቅድሚ 7 ዓመታት 
ሓደ ነገር ዘኪረ። መመረቕታ መጽሓፍ 
ሓምድ እድሪስ ዓዋተ። እዛ ንትርጕምን 
ርዝነትን ጉዕዞ ነዊሕ ቃልስን ንናጽነትን 
እትገልጽ መጽሓፍ፡ ደራሲ፡ ተጋዳላይን 

ጋዜጠኛን ሃይለስላሴ 
ወልዱ፡ ንመጽናዕቱ ከሀንዙ 
ክብል ልዕሊ 35 ዓመታት 
ከም ዝወሰደትሉ’ዩ ኣብ 
ዕለተ ዝኽሪ ባሕቲ 
መስከረም ሓቢሩ። 
እዚ ዘረድኣና፡ ታሪኽ 
ንኽጽሓፍ ማዕረ ክንደይ 
ከቢድ ምዃኑ እዩ። እዛ 
መጽሓፍ ኣብ ልክዕ 

ዕለታ’ያ ብ1 መስከረም 2018 ተመሪቓ። 
ስለዚ’የ ድማ፡ ብዛዕባ’ቲ ሕፍኒ ዘይተጻሕፎ 
ነዊሕን ከቢድን ታሪኽና ንጻዕሪ ደራስን 
እዛ ዕለትን ዘኪረ ኣብ ስእለታ ዝዛረብ 
ዘለኹ።
   
ንዝኽርን ክብርን ናይ’ዛ ታሪኻዊት 

ፈላሚት ዕጥቃዊ ቃልስና ዝዀነት ዕለትን 
ወርሒ መስከረምን ከምኡ’ውን፡ ንወዲ 
ዓዋተን ዕጥቃዊ ቃልስናን ተባሂሎም 
ብርክት ዝበሉ፡ ጻዕሪ ዝሓለፎም ዝተፈላለዩ 
ዕዮ ስነ-ጥበብ በብእዋኑ ቀሪቦም እዮም። 
ስለ ዝዀነ’ዩ መስለኒ እቲ ብታሪኻዊ 
ደርፍታት ምድራፍ ዝልለ ገዲም በሃር 
ድምጻዊ በረኸት መንግስትኣብ ንተዘክሮ 
ዓዋተ፡ በቲ ዘይቅየር ጣዕመ ቅኒት 
ጎረሮኡን ብኽራሩን ገይሩ፡

ባንዴራይ ተተኺላ’ላ  ኣብ ጎላጉለይ 
ኣጆኹም ዘይትብሉለይ።

ገረብ’ያ ለይቶ ገረብ’ያ ለይቶ
ትወላዕ ጥይቶ።

ኣቡ ካምሳ - ኣቡ ካምሳ
ንሳ’ያ ንሳ ቅድም ተኲሳ

ሴማኖፍ ድማ
 ዝገሳሲማ 

ዘይስሕት ድማ። 
ኣቡዓሸራ ኣቡዓሸራ 

ናይ ወዲ ዓዋተ መራሒ ሰውራ
ናይ ወዲ ዓዋተ ኣቦ ናይ ሰውራ። 

 ክብል ኣብ መመረቕታ መጽሓፍ ወዲ-
ዓዋተ ብኣካል ክደርፍ ዝረኣኹዎ። በሃር 
ድምጻዊ በረኸት መንግስተኣብ ከም’ዚ 

ክብል እንከሎ፡ ንኣድናቖትን ተበግሶን 
ወዲ ዓዋተ በቲ ሓደ ሸነኽ፡ ብዓቢኡ ድማ 
ንሓይልን ኣድናቖትን ህዝቢ ኤርትራ 
ደገፉ ኣብ’ቲ ዝተወለዐ ኣበሳሪ ሓርነታዊ 
ቃልሲ ምዃኑ’ውን ኣይንጠራጠርን።                                                    
 ወትሩ፡ ባሕቲ መስከረም ኣብ 

ትመጽኣሉ ህሞት፡ ካብ ከብሒ ኣእምሮ 
ኤርትራውያን ዘይትሕከኽ ተዘካሪት 
ግጥሚ ኣላ። ግጥሚ ገዲም ስነ-ጥበበኛ 
ሰለሙን ጸሃየ። ግጥሚ ዓዋተ። እዛ ግጥሚ 
እዚኣ ኣብ 1988 ንዝኽርን ክብርን ባሕቲ 
መስከረምን ወዲ ዓዋተን  ተጻሒፋ። 
ባና ዓወታት ናጽነት ኤርትራ ርጉጽ 
እናኾነ ኣብ ዝመጸሉ እዋን’ያ ተጻሒፋ። 
ተጋዳላይ እናሓየለን እናጎልበተን ኣብ 
ዝኸደሉን ምስ ምቁጽጻርን ምትሓዝን 
ኣገደስትን ዝበዝሐን ቦታታት ሃገርና 
ዝተደርሰት ሰውራዊ ግጥሚ እያ። 
ሃገራዊ መዝሙር ኤርትራ ከምኡ’ውን፡ 
ብርክት ዝበሉ ስሙያትን ተዘከርትን 
ሰውራዊ ደርፍታት ዝገጠመ ስነ-ጥበበኛ 
ሰለሙን ጸሃየ፡ እታ ግጥሚ ኣብ ዕለት 
30ን 31ን 1988 ዓም  ጽሒፉ ድሕሪ 
ናይ ክልተ መዓልቲ ንዝኽሪ 1መስከረምን 
ንኽብሪ ዓዋተን 1988 ዓም ኣብ ከሰላ 
ንምርኢት ክትቀርብ ክኢላ። እዛ  ቅድሚ 
40 ዓመታት ዝተጻሕፈትን ዝቐረበትን 
ግጥሚ፡ ንዝኽሪ ከም ዘላታ ናባኹም ነብላ 
ኣለና’ሞ ኣስተማቕሩዋ።

       ዓዋተ !ዓዋተ !
ናይ ኣርባዓታት ሓምሳታት ኤርትራ
ብሰላም ብፍትሒ ቀቢጻ መሰላ
ሴፋ መለሐት ንፍትሒ ብዕጥቂ
ዓዋተ ወፈረ ከብርቓ’ታ ሓቂ።

ዓዋተ!

መከራታት ኤርትራ ማንካ ከይተላዕሎ
እምባ መግዛእቲ ብዃዕናኑ እንከሎ
ሕልና ከየዕረበ ብኒሕ ተሳሒሉ

ሓደ ኢሉ ክፍልም ካብ ባዶ ነቒሉ።
ዓዋተ!

ጋሽ ሓየት ወሊዳ
ሓቂ ብሓቂ ባርካ ፋርስ ወሊዳ

ኤርትራ ጅግና ወሊዳ
መድሃኒታ በቚሉ ካብ ከብዳ
ንብዓታ ኣንቂጹ ልባ ዘረስርስ

ጭንቀታ ፈዊሱ ብተስፋ ዝድብስ
ካብ በላዒ ዘድሕን እሾኽ ዝነቕሰላ

ሃዋርያ መስተርሆት ዓዋተ መጺኡላ።
ዓዋተ!

ብጓና ዘይተጻዕደ ሓጺር በሪኽ
ኣደ ወሊዳ ትምከን መዓንጣ ትበተኽ

ሓምድ እድሪስ ዓዋተ
ዓስከር ሓርነት ቁጽሪ ሓደ።

ዓዋተ!
ኣብ ፍጻመ ከይበጽሐ ሓርበኛ ዓዋተ
ሰብ ፍጡር ኮይኑ ንሱ እንተሞተ

ህዝባዊ ሰራዊት ሓድጊ ገዲፉ’ዩ ክንዲ 
ኩሉ

ስኽፍ ኣይበሎ ይቕሰን መቓብሩ።
ዓዋተ!

ሓደ መስከረም ዝወለደት ጥይቱ
በረኻ ዝሓደረላ ቀዳመይቲ ለይቱ
ዝኣጎደቶ ሰውራ ማዕበል ተጋድሎ
ስጋ ለቢሱ እንተ ዘስተብህሎ
እንታይ’ኮን ምበለ ዓዋተ?

ሽዱሽተ ኣቡ-ካምሳ ሓንቲ ኣቡ-ዓሸራ
ኣብ ኣዳል ዝወዓሎ በኹሪ ውግእ 

ሰውራ
ብቢኤም ተቐይሩ ተተኪኡ መልክዑ
ተንሲኡ ተዝርእዮ ታንኩ መዳፍዑ

እንታይ ምበለ ዓዋተ?
ገድሊ ዝገስገሶ ድሕሪ ምስውኡ

እንተ ዝዕዘቦ ካብ ጉድጓድ ተንሲኡ
እንታይ ምበለ ዓዋተ?

ጅግና’ሞ ኣበይ ይርኢ ኮይኑ
የርኢ እምበር ኣይርእን’ዩ ንሱ
ጅግና ጠማዕ’ዩ ኣብ ነብሱ

ንህዝቢ ወገንኡ ከጐናጽፍ ጸጋ
ነዛ ምንባር’ዩ ንሩሑ ዝነፍጋ።

ዓዋተ!



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

3 መስከረም 2025 - ገጽ 6 መበል 35 ዓመት ቁ.2

VACANCY ANNOUNCEMENT
Asmara Mining Share Company is inviting applicants for 
the following position.
Assistant Laboratory Technician
Number required – (06)
Type of contract – Indefinite 

Major Duties and responsibilities
•	 The Assistant Laboratory Technician’s primary responsibility is to 

receive, register and prepare samples through sorting, drying, 
crushing, pulverizing and packaging.

TASK DESCRIPTION EXPANDED TO CORE PERFORMANCE AREA
SHEC

•	 Promote safety, health & environmental awareness and in-
volvement to prevent injuries and/or damage

•	 Ensure appropriate action is taken to remove/manage haz-
ards/risks identified in your work areas and activities

•	 Fulfill responsibilities including reporting of incidents via 
the appropriate processes

•	 Maintain a safe, healthy & environmentally fair and friendly 
work environment

•	 Ensure all daily technical group toolbox and safety meet-
ings are attended

•	 Ensure any faults or downtime is reported to the area su-
pervisor

Planning

•	 Plan and organize supplies and materials needed to carry out 
the job

Implementation

•	 To understand and follow the sample preparation methods and 
equipment operation manuals for drying, crushing, splitting, pul-
verizing and packaging.

•	 To carry out instructions from the superiors to meet sample 
preparation deadlines and communicate problems to the super-
visor.

•	 To check that all tools and documentation for sample prepara-
tion are available before starting to process the samples.

•	 To adhere to safety, health, environmental and good housekeep-
ing practices and policies of the laboratory.

•	 Keep the working areas clean and tidy and do any other work 
assigned to him by the supervisor.         

Quality

•	 To prepare samples according to documented sample 
preparation standard operating procedure (SOPs) 

•	 Carry out size analysis on selected samples to ensure that 
sample preparation procedures conform to Quality man-
agement system (QMS) acceptance criteria.

•	 Fill all laboratory forms and maintain records as per the 
QMS

Reporting

•	 Report hazards and unsafe conditions to the laboratory su-

pervisor

•	 Other reports may be required for laboratory Supervisor.

Management

•	 To cease production if equipment is unsafe to operate or 
unsafe conditions exist.

•	 To eliminate or mitigate and report unsafe conditions to 
the supervisor.

•	 Authorized to prevent any action that may affect the qual-
ity of work

Profile: Qualifications and Experience

Formal Educa-
tion, Certifica-
tions or Equiva-
lents

•	 Preferably Grade 12 
•	 Oral and written English/Tigrinya is re-

quired

Working Experi-
ence – Nature & 
Length

•	 At least one year working experience 
in a minerals laboratory setting

•	 Good understanding of sample prepa-
ration & weighing techniques

Technical Skills •	 Working knowledge of the procedures 
and professional standards normally 
applied to minerals laboratories.

•	 Basic data recording and reporting

•	 Equipment operation (e.g. Oven, 
Crusher, Pulverizing Mill)

Behavioral Skills •	 The job involves physical work and 
covering long working hours, hence 
the incumbent must be physically fit 
and willing to work long hours

•	 Attention to detail
General Information and other requirements:

	 Place of Work: AMSC Sites
	 Type of contract: Indefinite Period 
	 Salary: As per the Company salary scale

Additional requirements for Nationals: 
•	 Having fulfilled his/her National Service obligation and 

provide evidence of release paper from the Ministry of 
Defense. 

•	 Present clearance paper from current/last employer.
•	 Testimonial documents to be attached (CV, work experience 

credentials, a copy of your National Identity Card, etc.).
•	 Only shortlisted applicants would be considered as potential 

candidates for an interview.
•	 Application documents will not be returned to the sender.
•	 All applications should be sent through the post office.
•	 Deadline for application: 7 days from the day of publication in 

the Newspaper.

	 Address: Please mail your applications to:
                            Asmara Mining Share Company, 
                            P. O. Box 10688 Asmara, Eritrea
	 Applicants shall be required to send a copy to:

                            Mineral Resources Management
                            P.O. Box – 272
                            Asmara
	 Note to Eritrean applicants:  

                         Please send a copy of your application to
                         Aliens Employment Permit Affairs,
                         P. O. Box 7940 Asmara, Eritrea

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

VACANCY ANNOUNCEMENT
Asmara Mining Share Company is inviting applicants for the 
following position.
Environment Technician
Number required – (01)
Type of contract – Indefinite 

Major Duties and responsibilities
•	 To collect and analyze data/samples to help monitor the 

environment impacts and adhere to regulations.

TASK DESCRIPTION EXPANDED TO CORE PERFORMANCE AREA
Procedure Control

•	 Identify, develop and implement standard procedures for all 
tasks undertaken.

•	 Implement a Quality Control/Quality Assurance program for 
all aspects of the Monitoring Program.

Data collection and monitoring 
•	 Responsible for the timely collection and integrity of all 

environmental monitoring tasks.
•	 Ensure all equipment and materials are maintained in an 

appropriate state.
•	 Collect data as requested and executed on time.

Writing Reports
•	 Organize data and formulate database.
•	 Undertake basic analysis as required by the Monitoring 

Program.
•	 Ensure equipment and materials are maintained and place 

orders for replacements in a timely manner, so that the 
overall program is not affected.

•	 Provides weekly and monthly reports to supervisor
Profile: Qualifications and Experience

Formal Education, 
Certifications or Equivalents

•	 BSc or Diploma in natural 
Science; technical or 
related field.

Working Experience – Nature 
& Length

•	 2 years’ experience in 
relevant field for degree 
or 4-year experience for 
Diploma 

Technical Skills •	 Ability to use and learn 
instrument specific 
software for downloading 
data (Electricity or 
electronic skill)  

•	 Interpersonal Relations.
•	 Computer Literacy (such 

as Excel, word)
General Information and other requirements:

	 Place of Work: AMSC Sites
	 Type of contract: Indefinite Period 
	 Salary: As per the Company salary scale

Additional requirements for Nationals: 

•	 Having fulfilled his/her National Service obligation and 
provide evidence of release paper from the Ministry of 
Defense. 

•	 Present clearance paper from current/last employer.
•	 Testimonial documents to be attached (CV, work experience 

credentials, a copy of your National Identity Card, etc.).
•	 Only shortlisted applicants would be considered as potential 

candidates for an interview.
•	 Application documents will not be returned to the sender.
•	 All applications should be sent through the post office.
•	 Deadline for application: 7 days from the day of publication in 

the Newspaper.

	 Address: Please mail your applications to;
                            Asmara Mining Share Company, 
                            P. O. Box 10688 Asmara, Eritrea
	 Applicants shall be required to send a copy to:

                            Mineral Resources Management
                            P.O. Box – 272
                            Asmara
	 Note to Eritrean applicants:  

                         Please send a copy of your application to
                         Aliens Employment Permit Affairs,
                         P. O. Box 7940 Asmara, Eritrea

NOTICE
The shareholders of Afro-Oriental Trading plc. in the extra-ordinary meeting they held on July 
22, 2025 have resolved that out of the 152 shares late Yoseph Berhe owned in the Company 54 
shares to be transferred to W/ro Eden Gebryohanes and the remaining 98 shares to be equally 
distributed among his 7 heirs.  
In addition, they have resolved to appoint W/ro Eden Gebryohans as manager of the Company 
for indefinite period.  
Accordingly, Article I of the Memorandum of Association of the Company is amended to read 
as follows:

Name of Shareholder Nationality Address Shares Capital in Nakfa
1 W/ro Eden Gebreyohans Eritrean Sweden         102           1,020,000.00   
2 Natnael Yosief Eritrean Sweden           14              140,000.00
3 Makda Yosief Eritrean Sweden           14              140,000.00
4 Diana Yosief Eritrean Sweden           14              140,000.00
5 Nahom Yosief Eritrean Sweden           14              140,000.00
6 Libawit Yosief Eritrean Sweden           14              140,000.00
7 Tsion Yosief Eritrean Sweden           14              140,000.00
8 Fikadu Yosief Eritrean Sweden           14              140,000.00

Total         200           2,000,000.00

ልቦናን ፍልስፍናንልቦናን ፍልስፍናንልቦናን ፍልስፍናንልቦናን ፍልስፍናን
ምሉእብርሃን ሃብተገብሪኤልምሉእብርሃን ሃብተገብሪኤል

ዕላማ ህይወትሻሙናይ ክፋል

“ነቶም ዘገድሱኻ ጕዳያት ብምሉእ 
ልብኻ ስርሓዮም። ብዛዕባ ሰባት ይዕዘቡኻ 
ምህላዎም ወይ ይነቕፉካ ምህላዎም 
ኣይትገደስ።” - ኤልያኖር ሩዝቨልት - ኤልያኖር ሩዝቨልት 
“ኣብ ገዛእ ርእስኻ እመን። ኣብ 

ክእለትካ እምንቶ ይሃልኻ።
ብዘይምቕሉል ርእሰ ተኣማንነት 

ኣብ ብልጫታትካ ዕዉት ወይ ሕጕስ 
ክትከውን ኣይትኽእልን ኢኻ።” 
- ኖርማን ቪንሰንት ፒል- ኖርማን ቪንሰንት ፒል

ወትሩ ዕላማ ህይወትካ ከተነጽር ግቡእ 
እዩ። ዕላማኡ ዘየነጸረ ሰብ ወትሩ ምስ 
እተወጃበረ እዩ። ምስ ፈተውቱ ክጻላእ፡ 
ንጻእላቱ ክፈቱ ይኽእል። ብተደጋጋሚ 
ንእተዀልሶ ኢድ ክነክስ ይርአ። ምስ 
እቶም ዝምንዝዕዎ ሕግብግብ ክብል ድማ 
ኣየኽፍኣሉን እዩ።
 ንስኻ ቅድም ቀዳድም እንታይ ከም 

ዘድልየካ ከተለሊ ይግባእ። ብኸመይ 
ክትረኽቦም ከም ዘለካ ድማ፡ ኣዳዕዲዕካ 
ክትፈልጥ ኣለካ። ምስ ገዛእ ርእስኻ እሂን 
ምሂን ክትበሃሃል እንከለኻ፡ ምስ ሓደ ክቡር 
ሰብ ትዛረብ ከም ዘለኻ ከተስተውዕል 
ይግባእ። ንዓኻ ካባኻ ንላዕሊ ዝኸብር ሰብ 
ኣለካ ድዩ?
ንድሌታትካ ዕሽሽ ክትብል እንከለኻ፡ 

ንገዛእ ርእስኻ ክብሪ ከም እትነፍጋ ዘለኻ 
ከተስተውዕለሉ ይግባእ። ንገዛእ ርእስኻ 
ክብሪ ከም ዘይትህባ፡ ካልኦት ሰባት ከም 
ዘስተውዕሉልካ ዘለዉ እውን ክትግንዘብ 
ይግባእ። ካብ እዚ ተበጊሶም፡ ብዝተፈላለዩ 

መንገዲ ክብለጹልካ ከም ዝኽእሉ 
ክትስሕቶ የብልካን። 
ድሌትካ ክሰምረልካ እንከሎ፡ ጥዕናኻ 

ብርኡይ እዩ ዝመሓየሽ። እወ ጥዕናኻ 
ብኣካላውን ስምዒታውን መዳይ እዩ 
ዝመሓየሽ። ክንዲ ዝዀነ፡ እወታዊ 
ድሌታትካ ከተማልእ ከይተሓለልካ 
ክትሰርሕ ኣለካ። ንነብስኻ ከየዕገብካ፡ 
ንኻልኦት ሰባት ከተዕግባ ማለት ዘበት 
እዩ። 
ድሌትካ ናይ ምግላጽ ዓቕምኻ ቀጻሊ 

ክብ ከተብሎ ጽቡቕ እዩ። ንፉዕ ገላጺ 
እንተ ዄንካ፡ ብዙሓት ፈተውቲ እዮም 
ዝዓስሉኻ። ንፉዕ ገላጺ ምዃን ገዛእ 
ርእስኻ ኣብ ምኽባር ልዑል እጃም ኣለዎ። 
እቲ ምንታይሲ፡ ምስ ገዛእ ርእስኻ እሂን 
ምሂን ንኽትበሃሃል እምብዛ ሓጋዚ እዩ። 
ድሌታትካ፡ ክብርታትካን እምንቶታትካን 
ክሳብ ክንደይ ንዓኻ ኣገደስቲ ምዃኖም 
ብርጡብ ቋንቋ ክትገልጽ ዓቕሚ 
ይፈጥረልካ። 
ንስምዒትካ ብኽፉትን ቅንዕና ዘለዎን 

መንገዲ ምግላጽ፡ መን ምዃንካ 
እተመስክረሉ ዝበለጸ ሜላ እዩ። የግዳስ 
ስምዒትካ ክትገልጽ እንከለኻ፡ ንኻልኦት 
ሰባት ከይትጐጢ ምጥንቃቕ ጽቡቕ እዩ። 
ንገዛእ ርእስኻ እናዀሓልካ፡ ንኻልኦት 
ትፍሕጭር እንተ ዄንካ፡ እንታይ ዓይነት 
ግብረ መልሲ ከም ዝስዕበካ ክጠፍኣካ 
የብሉን።
ኩሉ ሻብ ንህይወትካ ብዕላማን ብሸቶን 

ክትነብራ ከም ዘለካ ከቶ ክትስሕቶ 
የብልካን። ሸቶኻ ምንጻርን ምጭባጥን 

ርእሰ ክብሪ ኣብ ምህናጽ ልዑል ተራ እዩ 
ዘለዎ። ዕላማን ሸቶን ዘይብሉ ህይወት ናብ 
ዋላ ሓደ ዓወት ኣየብጽሓካን እዩ። ሓቀኛ 
ገዛእ ርእስኻ ኣብ ምህናጽ እውን፡ ከቶ 
ኣይጠቕመካን እዩ። 
ዝዀነ ይዅን ሰብ ንዓኻ ወኪሉ ሸቶኻ 

ክሕንጽጸልካ ይዅን ዕላማ ህይወትካ 
ክነግረካ ኣይተፍቅድ። ከምኡ እንተ 
ኣፍቂድካ፡ እቲ ብኻልእ ሰብ ዝሕንጸጸልካ 
ሸቶ ይዅን ዕላማ ህይወትካ ምሳኻ ዘይሳነ 
ክኸውን ይኽእል እዩ። ከም ሳዕቤኑ፡ ኣብ 
መጠረሽታ ግዳይ ፍሽለትን ጓህን ኴንካ 
ኢኻ እትተርፍ። 
ባዕልኻ ሸቶ ህይወትካ ኣውጽእ። ክትግበር 

ዝኽእል ውጥን ኣውጽእ። ኣብ መጠረሽታ 
ድማ፡ ንዓወትካ ኣብ ምግምጋም ክትሰንፍ 
ኣይግባእን።
 ሓላፍነት ናይ ህይወትካን ምርጫታትካን 

ኣብ ምውሳድ ከቶ ዓይንኻ ክትሓሲ 
ኣይግባእን። ኣብ እዛ ናይ ሎሚ ዓለም፡ 
መብዛሕትኡ ግዜ ብፍላይ መንእሰያት 
ኣብ ናይ ገዛእ ርእሶም ህይወት ሓላፍነት 
ኣብ ምስካም ርኡይ ትብዓት ከንጸባርቑ 
ኣይረኣዩን ዘለዉ። ንሳቶም ሓላፍነት ካብ 
ምውሳድ ስለ ዝፈርሑ፡ ኣብ ብዙሕ ሸነኽ 
ህይወቶም ኣብ ካልኦት ሰባት ክምርኰሱ 
እዮም ዝረኣዩ ዘለዉ። 
 ኣብ ፊናንሳዊ ጕዳያት፡ ሞያዊ 

ኣንፈታት፡ ኣብ ባህታ ህይወት ከምኡ 
እውን፡ ምርጫታት ህይወት ናይ ባዕሎም 
ውሳነ ኣብ ምውሳድ ትብዓት ይሓጽሮም 
ከም ዘሎ ዝተፈላለዩ ስነ ፍልጠታውያን 
መጽናዕቲታት ኣረጋጊጾምዎ ኣለዉ። 

ርእሰ-ሓላፍነት (self- responsibility) ኣብ 
ከምዚኦም ጕዳያት ከቢድ ክኸውን እኮ 
ይኽእል እዩ። የግዳስ እንተ ተዓዊትካሎም፡ 
ገዛእ ርእስኻ ኣብ ምህናጽ ዘለዎም ተራ 
እምብዛ ልዑል እዩ። 
 ኣብ ህይወት ለውጢ ኣገዳሲ እዩ። 

የግዳስ ኣብ ኣየናይ መዳይ ክትልወጥ ከም 
ዘለካን ኣበየናይ መዳይ ክትልወጥ ከም 
ዘይብልካን ምፍላጥ ኣገዳሲ እዩ። ቅድሚ 
ናብ ለውጢ ኣብ ገዛእ ርእስኻ ምህንዳድካ፡ 
ገዛእ ርእስኻ ኣብ ምግምጋም ክትጸቅጥ 
ይግባእ። ኣበየናይ ናይ ህይወትካ ኢኻ 
ዕጋበት ዘይብልካ? እሞ ክትልውጦ ኣለካ። 
 ለውጢ ስቕ ኢሉ ዝመጽእ ኣይኰነን። 

ንኽትመሓየሽ ጽፉፍ ውጥን ከተውጽእ 
የድልየካ። ብድሕሪኡ ኢኻ ናብ ትግባረ 
ገጽካ ክትሰጋገር ዘለካ። 
 ኣብ ገዛእ ርእስኻ ክትልውጦም 

ዘይትኽእል ነገራት ማእለያ የብሎምን። 
ንዕድመኻ፡ ቁመት ሰብነትካ፡ ድሕረ 
ባይታ ስድራ ቤትካ፡ … ከመይ ኣቢልካ 
ክትልውጦም ትኽእል። ነዚኦም ክትቅበል 
ልዑል ትብዓት ከተጥሪ ጥራይ እዩ ዘለካ። 

 ንጸዓትካ ስቕ ኢልካ ከተባኽኖ 
ኣይግባእን። ኣብ እቲ ዝያዳ ከተድምዓሉ 
እትኽእል ኢኻ ክትጥቀመሉ ዘለካ። 
 ገዛእ ርእስኻ ጥራይ ምልዋጥ እኹል 

ዕግበት ዘይክህበካ ይኽእል እዩ። ዓቕምን 
ክእለትን ኣብ እትረኽበሉ፡ ንኻልኦት ሰባት 
ክትሕግዝ ክትውስን ንህይወትካ ኣድላዪ 
እዩ። 
 ንሰባት ግዳ ብኸመይ ኢኻ ክትሕግዞም 

እትኽእል? ኣብ ስራሕካ ክትሕግዞም 
ትኽእል ኢኻ። ኣብ ወለንታዊ ስራሕ 
ብምውፋር ክትሕግዝ እውን ትኽእል 
ኢኻ። ብዓቕምኻ ለጋስ ብምዃን 
ንህይወት ገለ ሰባት ኣብ ምሕጋዝ 
ክትሳተፍ ሰብን እዝግን ዝፈትዉዎ ስራሕ 
እዩ። ተመሊሱ ንዓኻ ዝፈጥረልካ ርእሰ 
ተኣማንነትን ስምዒት ሓበንን ከኣ፡ ብቐሊሉ 
ዝግለጽ ኣይኰነን። 
ከምዚ ዓይነት ዓወት ተመሊሱ ንዓና 

እወታዊ ስምዒት ብዛዕባ ገዛእ ርእስና 
ይፈጥረልና። ኣብ ብዙሕ መዳይ ክንዕወት 
ከም እንኽእል፡ ብውሽጥና ከም ዝስመዓና 
ከኣ ይገብረና።

ብንቕሓት ምንባር

“ሰባት ስለ ዝሸደዱኻ 
ኣይትተሓተም። ገዛእ ርእስኻ ግዳይ 
ክትከውን ኣይተፍቅድ። ንገዛእ 
ርእስኻ ባዕልኻ እምበር፡ ካልኦት 
ሰባት ክገልጽዋ ኣይትቀበል።” - ሃርቪ - ሃርቪ 
ፌርስተይንፌርስተይን
“ኣብ ዓለም እቲ ዝዓበየ ነገር፡ 

ብኸመይ ገዛእ ርእስኻ  ክትከውን 
ከም ዘለካ ምፍላጥ እዩ።” - ሚካኤል  ሚካኤል 
ደ ሞንታኝደ ሞንታኝ

        ይቕጽልይቕጽል

ኣብ እዚ ዘለናዮ ዘመን ብንቕሓት 
ንምንባር ዝሕግዙ ጽሑፋት ማእለያ 
የብሎምን። እቲ ጸገም ግዳ፡ ገሌና 
ንፉዓት ኣንበብቲ ስለ ዘይኰንና ብግቡእ 
ኣይንጥቀመሎምን ዘለና። 
 ብዙሓት ሰባት ንስምዒታቶም 

ብምኽሓድ፡ ዘይህይወቶም ክነብሩ ህርዲግ 
ዝብሉ ኣለዉ። ኣብ እቶም ዘይነቓሕናሎም 
መዳይ ህይወትና ኣድማዕቲ ክንከውን 
ከቶ ዝሕለም ኣይኰነን። ከም ሳዕቤኑ፡ ኣብ 
ገለ መዳይ ህይወትና ክንፈሽል እንከለና፡ 
ናብ ምኽኒት ገጽና ንህንደድ ኣለና። 
 ንስምዒታትካ እናኸሓድካ እትፈትሖ 

ጸገም ህይወት ክህሉ ኣይክእልን እዩ። 
ኣብ ውሽጣዊ ዓለምካን ግዳማዊ ዓለምካን 
ንዝኽሰት ኩሉ ነገር ንቑሕ ብምዃን ኢኻ፡ 
ኣብ ህይወትካ ዕዉት ኴንካ ክትወጽእ 
እትኽእል። እዚ ተመሊሱ ርእሰ ክብርኻ 
ኣደልዲልካ ንኽትሃንጽ የኽእለካ። 
 ኣብ ህይወት ሞራል ክህልወካ 

ጽቡቕ እዩ። ህይወት ብምርጫታት 
እተመልአት እያ። ክንመርጽ እንከለና 
ምስ ክብርታትናን ሞራልናን ዝሳነ ምርጫ 

እንተ ወሰድና እዩ ዝሕሽና። ርእሰ ክብርና 
ብኸምኡ መንገዲ እንተ ሃኒጽናዮ፡ ዝያዳ 
ርግኣት እዩ ዝፈጥረልና። 
 ዕዉታት ሰባት ንተወፋይነቶም ልዑል 

ኣኽብሮት ኣለዎም። ንዝኣተዉዎ 
ቃል ኣብ ባይታ ከየተግበሩ፡ ቀሲኖም 
ኣይሓድሩን እዮም። ነቲ ንኻልኦት ሰባት 
ዝምዕድዎ፡ ቅድም ቀዳድም ብተግባር 
ባዕላቶም እዮም ዝፍጽምዎ። ብእኡ 
ኣቢሎም ከኣ፡ ኣርኣያ ናይ ብዙሓት ሰባት 
ክዀኑ ይበቕዑ። 
 ኣብ ዕላማ ህይወት ምንጻር፡ ገለ 

መንእሰያት መብዛሕትኡ ግዜ ክወጃበሩ 
ይረኣዩ እዮም። ንሳቶም ዓቕሞም ኣብ 
ምምዛን ስለ ዝጽገሙ፡ ጽግዕተኛታት ናይ 
ወለዶምን ዓበይቲ ኣሕዋቶምን ኰይኖም 
ክነብሩ እዮም ዝወናወኑ። 
 እቶም ዕዉታት መንእሰያት ቀልጢፎም 

ገዛእ ርእሶም ይኽእሉን ነቶም ዘዕበዩዎምን 
ዘምሃርዎምን ወለዶም ኣብ ምሕጋዝ 
ይነጥፉን። ብዝገጥምዎም ጸገማት ምኒን 

ኣብ ክንዲ ምባል፡ 
ንኽፈትሕዎም 
ኣ በ ር ቲ ዖ ም 
ይሰርሑ።
	 ዕ ድመ 

ንእስነት ብዙሕ 
መግለጺ እዩ ዘለዎ። 
መንእሰያት ብዙሕ 
ግዜ ውዑያት 
ደም ተባሂሎም 
ይግለጹ እዮም። 

እዚ ንዘለዎም ንጥፈት ንምግላጽ ተባሂሉ 
ዝተዋህቦም ክኸውን ይኽእል እዩ። ዋዒ 
ንበይኑ ግዳ፡ እኹል ከም ዘይኰነ ርዱእ 
እዩ። ንጥፈት ብልቦና ክስነ እንከሎ እዩ 
ልዑል ውጽኢት ዝርከቦ።
 መንእሰያት ምስ ብዓል መን ክኸዱ 

ከም ዝግብኦም ብግቡእ ክርድኡ ይግባእ። 
ከም እቲ ብተደጋጋሚ ዝግለጽ፡ ጸቕጢ 
መዘና ቀሊል ሳዕቤን ዘለዎ ኣይኰነን። 
ሕማቕ ዓርኪ ንዓኻ ለኪሙ ናብ ገደል 
ሸለው ክብል ይኽእል እዩ።
 ዕላማ ህይወቱ ብዝግባእ ዝግንዘብ 

መንእሰይ፡ ንስምዒቱ ልጓም ኣብ ምግባር 
ኣይሰንፍን እዩ። ብዛዕባ ጽባሕ ክሓስብ ስለ 
ዘለዎ፡ ንብዙሓት ጕዳያት ክጽመም ከም 
ዘለዎ ከቶ ኣይጠፍኦን እዩ። 
 ብሓፈሻ ዝዀነ ሰብ ንዘመዝገቦም 

ዓወት ጽቡቕ ገይሩ እዩ ከቕልበሎም 
ዘለዎ። ገሌና ንመብዛሕትኡ ግዜና 
ንድኽመታትና ከነጋንን ኢና እነሕልፎ። 
ብመንጽሩ ንእነመዝግቦም ዓወታት ዕሽሽ 
ንብሎም። ነዚ ከምዚ ዓይነት ኣመለኻኽታ 
ቀልጢፍና ክንልውጦ ይግባእ። 
 እቲ ንዓወቱ ዝግባእ ክብሪ ዝህብ ሰብ፡ 

ንገዛእ ርእሱ ግቡእ ክብሪ ይህብ። ኣብኡ 
እውን ኣይሕጸርን እዩ። ዝዓበየ ዓወት 
ንኸመዝግብ ምስ ገዛእ ርእሱ ህድእ ኢሉ 
ይመያየጥ። 
 ዕዉታት ሰባት ድሕሪ ዓወት 

ምምዝጋቦም ቍሩብ ዕረፍቲ ክወስዱ 
ይደልዩ። ንገዛእ ርእሶም ጥዑም መግቢ 
ይጋብዙ። ናብ ዝፈትዉዎ ስፍራ 

ብምኻድ ይዘናግዑ። ኣብ ዝፈትዉዎ 
ንጥፈታት ይዋስኡ። ብዝግባእ ንገዛእ 
ርእሶም የዛንዩ። ምስ ዝፈትዉዎም ዓርከ-
መሓዙት ይዘናግዑ። ንገዛእ ርእሶም 
ብጽሑፍን ብቓልን ይንእዱ። እቲ ዝርዝር 
ኣመና ብዙሕ ክኸውን ይኽእል እዩ።
 ንስኻ ክትዕወት እንከለኻ ብኸመይ 

ንገዛእ ርእስኻ ከም እተሐጕሳ ኣይጠፍኣካን 
እዩ። ከም እቶም ናብ ኣልኮላዊ መስተን 
ካልእ ወልፍታትን ዝዕዘሩ ሰባት ግዳ፡ 
እንተ ዘይኰንካ ተመራጺ እዩ። 
 ጥዑይ ርእሰ ክብሪ ክትውንን እንተ 

ኽኢልካ፡ ንድርኺትካ የደንፍዖ እዩ። ጥዕና 
ኣእሞሮኻ እውን፡ ብጽቡቕ ይምዕብል። 
ብእኡ ኣቢሉ ኩሉ መዳይ ህይወትካ 
ዓይነታዊ ለውጢ ይገብር። 
ቀንዲ ባእታታት ርእሰ-ክብሪ ነዞም 

ዝስዕቡ የጠቓልሉ፥ 
•	 ርእሰ ተኣማንነት።
•	 ስምዒት ውሕስነት።
•	 መንነት (Identity)።
•	 ስምዒት ዋንነት።
•	 ስምዒት ብቕዓት። 
ሊቃውንቲ ስነ ልቦና ከም ዝገልጽዎ፡ 

ርእሰ ክብሪ ኣብ ግዜ ህጻንነት ትሑት 
ክኸውን እንከሎ፡ ኣብ ግዜ ንእስነት ክብ 
ከም ዝብል እዩ። ካብ ግዜ ንእስነት ሕልፍ 
ምስ በልካ፡ ዝሓሸ ርግኣት እዩ ዝዓስለካ። 
እዚ ልክዕ ከም እቶም ካልኦት ባህርያት 
ምዃኑ እዩ። 
ሓደ ብንቕሓት ኣብ እዛ ዓለም ክነብር 

ዝደሊ ሰብ፡ ንርእሰ ክብሩ ክሳብ ክንደይ 
ከቕልበሉ ከም ዘለዎ ኣይጠፍኦን እዩ። እቲ 

ምንታይሲ ርእሰ ክብርኻ ንመስርሕ ውሳነ 
ምውሳድ፡ ንዝምድናታትካ፡ ንስምዒታዊ 
ጥዕናኻ፡ ንኹለንተናዊ ጥዕናኻ፡ … 
ይጸልዎ እዩ። መዓስ እዚ ጥራይ፡ 
ንድርኺትካ እውን ይጸልዎ እዩ። እቲ 
ምንታይሲ፡ እቶም ጽቡቕ ጥዕና ከምኡ 
እውን፡ እወታዊ ኣመለኻኽታ ብዛዕባ ገዛእ 
ርእሶም ዘለዎም ሰባት ንዓቕሞም ጽቡቕ 
ገይሮም እዮም ዝርድእዎ። ንሓደስቲ 
ብድሆታት ክገጥሙ ክነቓቕሑ ከኣ 
ይኽእሉ።    
 እቶም ኣርባዕተ ቀንዲ ባህርያት ርእሰ-

ክብሪ እዞም ዝስዕቡ እዮም፥
1. ንኽእለትካ ብግቡእ ምርዳእ።
2. ክእለት ምስ ገዛእ ርእስኻን ምስ 

ካልኦት ሰባትን ጽቡቕ ዝምድና ምፍጣር። 
3. ክውንነታውን ቅኑዕን ውልቃዊ 

ትጽቢት ምሕዳር። 
4. ንድሌታትካ ምግንዛብን ንድሌታትካ 

ምግላጽን። 

ኣጋ ምሸት ምስ ኰነ ናብ እንዳ 
ዓርከይ ድኳን ኢና ኬድና። ምስ 
ሓደ ብዋዛ ዝለገበና ‘ወዲ-ሓብቲ’ 
እንብሎ ጋሻ ዓርክና’የ ነይረ። 
ቅልጥፍ ኢለ ክጠብቕ ዘይክእል 
ግዲ ኰይነ፡ ንሱ ኣሻቡ ለጊቡናስ 
“ኣዕሩኽተይ” እናበለ ክምካሕ ከሎ 
ኣመና ይገርመኒ። ክልተና ጥራይ 
ኣብ እንህሉወሉ እንታይ ኢና 
ከነዕልል ኣይፈልጥን። ብዝከኣል 
መጠን ሳልሳይ ሰብ ክህሉ እንከሎ’ዩ 
እቲ ዕላል ዝቐለለይ። ከምቲ 
ቀልጢፈ ዘይለግብ፡ ቀልጢፈ ኸኣ 
ኣይለቅቕን’የ። ካብ ዝቐረብኩዎ 
ሰብ ቀልጢፈ ኣይርሕቕን ጥራይ 
ዘይኰነ፡ ብዙሕ ነገረይ ምስኡ 
እናተኣሳሰረ እዩ ዝምዕብል። 
ህይወተይ ምስ ቀረብተይ ተማቒሉ 
እዩ ዝኸይድ። ከምኡ ግዲ ኰይነ 
ከኣ ሰበይ ክፍለየኒ እንከሎ ኣመና 
የሕመኒ። እዚ ‘ወዲ-ሓብቲ’ 
ዝበልናዮ ‘ዓርክና’ እምበኣር ንኣና 
ክጠቕበና እንከሎ፡ ነቶም ካልኦት 
ርሒቑዎም ማለት’ዩ። ድሕሪ ናይ 
ሓደ መዓልቲ ናይ ሻሂ ግብጃ 
ዳርጋ ዓርኩ ኢኻ ትኸውን። 
ብዝዀነ ናብቲ እንዳ ዓርከይ ድኳን 
ምስ ከድና ጽጌና ብዓልቲቤቱ ቡን 
ክትቈሉ፡ ንሱ ከኣ ዓማዊል ከአንግድ 
ጸኒሑና። ናብዛ እንዳ ዓርከይ መጺአ 
ከይተበርሃኒ ወጺአ ኣይፍለጠንን። 
ጻዕዱ ዓርከይ ዘዝሓደሰ ዕላል ስለ 
ዘይስኣኖ ዋላ ኰሪኻ መጺእካ፡ 
ኵራኻ’ዩ ዘረስዕ። በዚ፡ ዝዀነ ሰብ 
እናተፈሰሀ ክመላለሶ ይኽእል። 
ንኣይ ግን ተወሳኺ ኣሎኒ። ምስ 
ጻዕዱን ጽጌናን ናይ ነዊሕ እዋን 
ምሕዝነት’ዩ ዘሎና። ነቲ ቅድሚ ገለ 
ዓመታት ዝነበረ ኣዝዩ ጥዑም ዙርያ 
ምሕዝነትና ስለ ዘዘኻኽረኒ’ዩ። ኣነ፡ 
ንሱ፡ ብዓልቲቤቱ ጽጌና፡ ባህጉን 
ትዕግስትን ዘይንፈላለ መሓዙት 
ኢና ዝነበርና። ጻዕዱን ጽጌናን 
ተመራዕዮም፡ ትዕግስቲ ተመርዕያ 
ሓዳር ጨውዩ ኣርሒቑዋ፡ ባህጉ 
ናብ ስደት ኣቢላ፡ ኣነ ኸኣ 
ይዛውን ኣለኹ። ፈጺምካ ክድገም 
ዘይክኣል ዝመስል ጥዑም ግዜ ግን 
ኣሕሊፍና። ከምኦም ጥዑማት ሰባት 
ክርከብ ዝከኣል ኣይኰነን። ከምቲ 
ዝኸሰረ ዓረብ ሕሉፍ መዝገቡ 
ክግንጽል ይውዕል ዝብሃል፡ ኣነ ከኣ 
በይነይ ጢልጢል ምባለይ የቋርረኒ 
ግዲ ኰይኑ፡ ኣብዛ እንዳ ዓርከይ 
እናመጻእኩ’የ ናፍቖተይ ዘውጽእ። 
ሎሚ ምስዚ ወዲ-ሓብቲ ‘ዓርክና’ 
ምስ መጻእና’ውን ከም ቀደመይ 
ባህ ኢሉኒ ነበረ። ኣወል ቡን 
ዓፍ-ዓፍ ክትብል’ያ ዝጸንሓትና። 
ሓፋስ ኣወል ቡን እናመዓጕና 
እታ ‘ኤ ዎክ ቱ ሪመምበር’ ናይ 
ማልዲ ሞር ደርፊ ዝመጸውዒታ 
ሞባይለይ ተዳህየት። እቲ ሓደ 
ኢደይ ብስስዐ ዕምባባ ገፊጡ፡ እቲ 

ሓደ ኢደይ ከኣ ፍንጃል ዓትዒቱ 
እንከሎ ከቕበላ ፈቲነ። ኣነን 
ዕምባባን ከመይ ምዃና እትፈልጥ 
ጽጌና እናሰሓቐት መሽረፈት 
ኣቐበለትኒ’ሞ፡ ዕምባባይ ኣብ 
መሽረፈት ሒዘ ናብ ደገ ወጻእኩ። 
004… ኢሉ ዝጅምር ቍጽሪ’ዩ። 
ካበይ ምዃኑ ኣይተጠራጠርኩን። 
ብ00… ዝጅምር ቍጽሪ ብዘይካኣ 
ዝድውለለይ የብለይን።  

እዚ ዝጸናሕኩዎ ገዛ፡ ማዕረይ 
ዝብጸሓ ገዛ መሓዙትና’ዩ። 
ንሳቶም ካብ መንጎ ምሕዝነትና 
ተምርዕዮም ድሮ ክልተ ቈልዑ 
በጺሖም ኣለዉ። እዚ ቀልጢፉ 
ዝጠብቕ ዓርክና’ውን ብቐደሙ 
ንባህጉ ብሂጉ’ዩ ተላልየና። ዝብኢ 
ክሳብ ዝደልዎ ይሕንክስ ከም 
ዝበሃል፡ ክሳዕ ዝዀነሉ ኣብ ዙርያና 
ክጸንሕ’ዩ ዝነበረ መደቡ። ባህጉ 
ግን ቀልጢፋ ግዲ ኣንቢባቶ ኣብ 
ናይ ሓባር መደብና ክንማልኦ 
ኣይትደልን ነበረት። እዞም ኵሎም 
ዝራኸቡ ዕላላት ዝፈጥሩ ሰባት 
እንከለው፡ ንሳ ደዊላ ኣራጕዳቶ። 
ነቲ ዝጸንሓና ጽቡቕ ስምዒት ድማ 
ኣብዚሓ ወሰኸትሉ። ዘይከም ካልእ 
እዋን ተበሪሁኒ ከዕልላ ጀመርኩ። 

“ካብዚ ዝደወልኩልካ መዓልታት 
ሎሚ ፎዅስካኒ፡” በለትኒ። ሓቃ’ያ፣ 
ቅድሚ ሕጂ ንዝሓተተትኒ ሕቶ 
ክምልስ እምበር ብዛዕባ ህይወተይ 
ሓንቲ’ኳ አዕልላ ኣይነበርኩን። 
ተቐይመላ ኣይኰንኩን፣ ግና ስቕ 
ኢሉ ትም የብለኒ። በቲ ሓደ ወገን 
ከኣ እድንግጸላ። ኵሉ ግዜ ናፊቓ 
ሕማቕ ከም ዘላ ስለ እተዕልለኒ 
ካልእ ክውስኻ ኣይደልን ነበርኩ። 
ካብ ማእከል ምውቝ ፍቕሪ’ያ 
ገዲፋትኒ። ንሳ ኣጥዕያ ከይሓሰበት 
ናይ ክልተ ሰሙን ቅልውላው 
ዘሎዎ ውሕጅ ከም እተማልኣ’ያ 
ትዛረብ። ኣብዚ ዳርጋ ሽዱሽተ 
ኣዋርሕ ዝደወለቶ ነዚ’ያ 
ትደጋግመለይ። ኣነ ከኣ ሽሕ ግዜ 
እፍተዋ፡ ሽሕ ግዜ አፍቅራ’ምበር 
ነቲ ክውንነት ተቐቢለ ህይወተይ 
ከማእዝን ነይሩኒ። ቀልጢፈ ንቓንዛ 
ናፍቖታ ተላሚደዮ። ክኢለዮ። 
ጸይረዮ። ንዘይዘንብ ደበና ሃረር 
ከም ዘይብሎ እፈልጥ’የ። ነዚ 

ፈሊጠ ምስ’ናይ ዕቑር ፍቕረይ 
ንቕድሚት ሳጊመ። ክትድውል 
እንከላ ክንደይ ግዜ ካብኡ-ናብዚ 
ከም ዝሳገምኩ ከዕልላ እደሊ። ግና 
ኣብ ርእሲ ዘላታ ተወሰኸታ ከይኰና 
ብምስካፍ እገድፎ። ክጥንቀቕ 
ክብል ከኣ እንታይ ከም ዘዕልላ 
ይጠፍኣኒ። ሎሚ ግን ኣብ ጥዑም 
ዝኽርን ሙድን እንከለና ስለ 
ዝደወለት ከይተረድኣኒ’የ ከዕልላ 
ጀሚረ። ሓድሽ ዓመት ከመይ ከም 
ዘሕለፍናዮ፡ ንጽባሓይቱ ዝገበርናዮ፡ 
ዝጸሓፍኩዎ ግጥሚ፡ እተመነኹዎ፡ 
… እርይ ቍጽር ኣቢለ ድሕሪ 
ምዕላለይ፡ ተኣኪብና እንከለና ከም 
ዝደወለት ነገርኩዋ።

“እሞ ኣይቀናእካን፧” ሓቲታትኒ። 
ከም ዘይሰማዕኩዋ “ኣይስመዓን ኣሎ፡
” መለስኩ። ደጊማትለይ፡ ኣነ’ውን 
ንኣኣ ደጊመ። ሰሊሳ፡ ኣነ’ውን ነታ 
መልሲ እናሰሓቕኩ ሰሊሰላ። ሽዑ 
ነገራተይ ተረዲኡዋ። “ኣይስመዓን 
ድዩ ዘሎስ ዋላስ ክትሰምዖ 
ኣይደለኻን፧” ኣመጭው ኣቢላ 
ሓቲታትኒ። “ገና ኣይስመዓን’ዩ 
ዘሎ፡” ክልተና እናሰሓቕና ኣርእስቲ 
ቀየርና። ድሕሪ ምፍልላይና ብሓባር 
ዝሰሓቕናላ እዛ ኣጋጣሚ እዚኣ’ያ 
ክትከውን ትኽእል። ድሕሪ ነዊሕ 
እዋን ስሓቓ ክትሰምዕ ክንዲ 
ምንታይ ጥዑም’ዩ።

“ኣይቀናእካን’ሞ፡” ድያ 
ዝበለትኒ፧ እንታይ ኰይነ’የኸ 
ዘይቀናእኩ፧ ፈጺመ ከምዚ ኢለ 
ሓሲበ ኣይፈልጥን። መርዓን ደርዓን 
ኣዕሩኸይ እምብዛ’ዩ ዘሐጕሰኒ። 
ብልቢ’የ ተሓጕሰ ዝውዕሎ። 
ኣብ ጽምብላት ውላዶም ከኣ 
ከምኡ። ንደቆም ከም ወለዶም’የ 
ዝፈትዎም። ነብሰይ ኣብ ቦታኦም 
ኣእትየያ ግን ፈጺመ ኣይፈልጥን። 
እንታይ ኰይነ’የኸ ክቐንእ፧ ባህጉ 
ኣብ ዓዲ ጓና ተመርዕያ’ምበር 
ኣብ መርዓኣ ተሓጕሰ ምወዓልኩ 
ይመስለኒ!? ሓደ እዋን ኣብ ግዜ 
ፍቕሪና፡ ናይ ስድራኣ ሕቶታት 
መርዓ ኣብ ዘይግዜኡ ስለ ዝመጽአ 
ንገብሮ ጠፊኡና፡ ተበሳጪና ነይርና። 
ከይፈተና ምፍልላይ ክንቅበሎ 
ተቓሊስና። ኣብ ኣእምሮኣ ሓደ 
ነገር ትስእል’ሞ ኣዒንታ ንብዓት 

ይዘረቝ ነበረ። ንሳ ምስ ሰብኣያን 
ደቃን ኣብ መገዲ ጎፍ ክብላ 
ይርኣያ። ከምዛ ሽዓ ኰይና ግዲ 
ትረኣያ ነይራ ንብዓት ትሕለብ። 
ምጕት ውሽጣ ከይፈለጥኩ 
“ፍጹም!” ክትብል ጥራይ እሰምዓ 
ነበርኩ።

መቸም ኣብ ማዕሙቝ ልቢና 
ዝሰረተ ፍቕሪ ኣሎና፣ ምናልባት ከኣ 
ነይሩና። ዋላ ሓደ ክቕይሮ ዘይክእል 
ፍቕሪ። ንቡር ክንፍትን ወይ 
ንኬፋት ብሂግና ኣይተደላለናን። 
መገዲ ህይወት’ዩ ኣራኺቡና። 
ተፋሊጥና፡ ንዓመት ተመሓዚና፡ 
ንሰለስተ ዓመት ከኣ ተዓራሪኽና። 
ግን ከኣ ንፍቕሪና ዓሚጽና ኢና 
ማዕዶ-ማዕዶ ሰፊርና። ኣብቲ ግዜ 
ህይወት ፈጺማ መጀመርታኣን 
መወዳእታኣን ዘይትረኽቦ 
እተሓዋወሰት ፈትሊ ኰይናትኒ 
ነበረት። ኣብ ከምዚ ኵነታት 
እንከለኹ ዘይምልሶ ሕቶታት 
መጽኡኒ። ሓቂ፡ ንፍቕሪናን ሓቀኛ 
ስምዒተይን ቀቲለ፡ መወዳእታ 
እንተ በጺሑዋ ዘዋጽኣ ክትውስን 
ቀጠልያ መብራህቲ ወሊዐላ። 
“ናተይ እንተ ኰይና ናተይ 
ግበራ፡ እንተ ዘይኰይና ሓደራ 
ቃንዛይ ኣይተንውሓዮ፡” ኢለ ናብ 
ኣምላኸይ ደርብየዮ’የ። ኢላ ኢላ 
ግን ነገራት ኣብ ምህድኡ፡ ኣዘንጊዓ 
ሓዳር ስደት መሪጻ። ዝሕሻ ካብ 
መሰላ፡ ክትሕጐሰሉ ተመንየላ። ካብ 
ልበይ ድዩ ሕነሕነይ ዘይተረድኣኒ 
ትምኒት። ኣነ ግን መጻኢ 
ህይወተይ ምሉእ ፈጺመ ደጊመ 
ክሓልፎ ዘይደሊ ቃንዛ ምፍልላይ 
ተመኵረዮ። ነቲ ናብዚ ዘብጽሓኒ 
ቀንዲ ምኽንያት ሕነ ዝፈድየሉ 
ግዜን ዓቕምን ተመኒየ ነበርኩ። 
ምንዮተይ ስምዒትን ቃንዛን 
ዝደረኾ ይዅን’ምበር ክረግኣለይ 
ነዊሕ ግዜ ወሲዱ። ህይወተይ 
ግና ኣይረግአን። ኵሉ ግዜ ከምዚ 
ጀሚርካ ዝገድፍካዮ ዘረባ፡ ከምዚ 
ከፊትካ ውሽጡ ዘይረኣኻዮ ከብኺ፡ 
ከምዚ ጀሚርካ ዘይወዳእካዮ 
መጽሓፍ፡ ኣብ ህይወተይ ሓደ 
ዘይተዓጽወ ምዕራፍ ኰይኑኒ፣ እዚ 
ጸልማት ዝኣፈፌቱ ውሻጠ፡ ብሑጓ 
ንፋስ እናኣእተወ ኣዋሪዱኒ። 
ምኽንያቱ ኣይተዓጽወን። ከይዓጽዎ 
ከኣ ነቲ ጸልማት ዘስግር ትብዓት 
ስኢነ። እዚ ኵሉ ኣብ ውሽጠይ 
እንከሎ፡ ህይወተይ ሓደ ጭቡጥ 
መገዲ ሒዙ ክኸይድ ዘይከኣለ 
ከሎ፡ “ኣይቀናእካን’ሞ” ክትብለኒ 
እንታይ ክስመዓኒ ይኽእል፧

“ኣይስመዓን ኣሎ፡” እናኽብላ 
ክትስሕቕ እንከላ፡ ስሓቓ ሰሚዐ 
ጥራይ ሓጐስን ናፍቖትን ብሓደ 
ግዜ ንልበይ መለኦ። ንኣይ ገዲፋ 
ምኻዳ ፍጹም ዘይትመልሶ ጣዕሳ 
ኰይኑዋ ምስ ነብሳ ምትዕራቕ 
ከም ዝሰኣነት’ያ ትነገረኒ። ሓቂ 
እንተ’ለዋ፡ ቀሊል ተመኵሮ ከም 
ዘይኰና ይርድኣኒ። ብዙሕ ግዜ 
በዚ ከተማርር እሰምዓ’የ። ነዚ 
ክትደግመለይ ምስ በለት ገለ ክብል 

ነይሩኒ፤

“ኣነ እንታይ እሓስብዶ 
ክነግረኪ፧”

“ሕራይ ንገረኒ።”

“እቲ ዘጋጠመ ኵነታት ነናቱ 
ምኽንያታት ነይሩዎ ይኸውን’ዩ። 
ኣብ ግዜኡ ከኣ ዘይስገር ደንደላ 
ኰይኑና ነይሩ ይኸውን። ክልተና 
ከምዚ ክንከውን ኣይምደለናን። 
ግና ከምዚ ኴንና ኣለና። ህይወት 
ነዚ’ያ ሰሪዓትልና። ኣነ ኵሉ 
ግዜ ዘይቅይሮ ሓቂ ኣሎኒ፣ ኣብ 
ህይወተይ ዘይርስዓ፡ ዘይርሳዕ 
ፍቕሪ ዝለገሰትለይ፡ ኵሉ ሳዕ 
ብፍቕሪ ዝዝክራ፡ ዝናፍቓ፡ ልዕሊ 
እቲ ዘፍቅራ እተፍቅረኒ ዝነበረት 
ኣብ ታሪኸይ  ሰብ ኣላትኒ። በቲ 
ዝሓለፈናዮ ጥዑም እዋናት ወትሩ 
ሕጉስ’የ። በቲ ምሉእ ዓቕመይ 
ነዚ’የ ዝርኢ። ኣብ ህይወተይ 
ከማኺ ዝበለት ሰብ ምፍቃረይ ከኣ 
ከም ዕድለኛ ሰብ ገይረ ንንብሰይ 
እቘጽራ። ብርግጽ መገዲና ክልተ 
ጫሌዳ ብምሓዙ፡ ሎሚ፡ ጽባሕ፡ 
ድሕሪ ጽባሕ ቅልጥፍ ኢልና ምስ 
ውዑይ ስምዒትና ኣይንራኸብን 
ንኸውን። ሓደ መዓልቲ ከም 
እንራኸብ ግን እፈልጥ’የ። ኵሉ ሳዕ 
ከኣ በታ መዓልቲ እቲኣ ተስፋይ 
ምሉእ’ዩ። ንስኺ ከኣ እዚ ኵሉ 
ዝሓለፍኪዮ ተመኵሮ ቀሊል ስለ 
ዘይኰነ ናብ ጽቡቕኪ ቀይርዮ። ነቲ 
ሕማቕ ቃንዛ’ውን ናብ ጽቡቕኪ 
ክትቅይርዮ ጸዓሪ። በዛ ዝበልኩኺ 
መዓልቲ ድማ ተስፋ ኣይትቝረጺ፡” 
በልኩዋ። ሓጐሳ፡ ተስፋኣን ሞራላን 
ክሕደስ ኣብ ድምጻ ሰማዕኩዎ።

“ተለፎለይ ሕሳብ ከም ዝወዳእኩ 
ትነገረኒ ኣላ። ክሳብ ባዕላ ትዀልፈኒ 
ናይ መወዳእታ ገለ በለኒ፧” በለትኒ። 
ብውሽጣ እንታይ ክትሰምዕ 
ትህንጠ ነይራ ኣይጠፍኣንን። 
ብሰንኪ ዓበይቲ ውሳነኣ ግን ሕጂ 
ክብሃል ዝኽእል ኣይነበረን። ሓቂ 
እፈትዋን አፍቅራን’የ። ብሓደ 
ክንነብር ንኽእል ኢና ማለት ግን 
ኣይኰነን። ንሳ ብምንታይ ትሕዞ 
ስለ ዘይፈለጥኩ እታ ናይ ልበይ 
ክብላ ኣይከኣልኩን።

“ሃንደበት እንድኺ ደርቢኽለይ 
…. በሊ ርሑስ ሓድሽ ዓመትን 
በዓል ልደትን ይግበርልኪ…። 
ንስኺ ትብልዮ እንተ’ሎ ከኣ፡” 
በልኩዋ ኣብ ኣፈይ ዝጸንሐ።

“ኣነ ደኣ ኣመና’የ ዝፈትወካ።”

“ንሱ ደኣ እንታይ ምንጋር 
ደልየሉ እፈልጥ እንድየ።”

“ስለ ዘይትፈልጥ ኣይኰነን፣ ኣነ 
ዝብለካ ንሱ’ዩ።”

ድምጺ ሕልናይን ምስ ፍርሐይ 
ሓዊሰ ብምራቕ ኣፈይ ውሒጠ፡ 
“ኣነስ እፈትወኪ እንድየ፡” በልኩ። 
ዕድል ክገብር ግን ዘረባይ ኣብ 
እዝና ከይበጸሐ ተለፎን ቀዲማ 
“ጢ…ጥ…ጢ…ጥ” በለት።

ጃምቦጃምቦ

ጆርናልጆርናል ሕቘን ከብድን እንክንከውንሕቘን ከብድን እንክንከውን
ድባርዋድባርዋ/02 ጥሪ 2014/ /02 ጥሪ 2014/ 

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ኤፍሬም፡ ዓንዲ ምክልኻልን ምክፍፋልን ኤልፓ

ካልኣይን መወዳእታን ክፋል

ኣሜን ተስፋይ

ኤፍሬም ምስ’ቶም ዘሰልጥኖም ቈልዑ

ኤፍሬም፡  ኣብ ኣስመራ፡ ነሓሰ 2025

ሰማያዊት ካራቫታ ወድዮም ክብገሱ ከለዉ

እተን ኣብ ኣዲስ ኣበባ፡ ማልያታት 
ዝሸጣ ጎራዙ ኤርትራውያን

ኤፍሬም መንግስተኣብ

ኣብ 1987፡ ናይ ምሉእ ኢትዮጵያ ሻምፕዮን ዝዀነት ሃገራዊት ጋንታ፡ ኤፍሬም ካብ ደው ዝበሉ ካብ ጸጋም ሻሙናይ ኣሎ፡፡

ኤፍሬም መንግስተኣብ፡ ነታ ኣብ 1977፡ 
ብነ/ሄር ቀለታ ኣስፍሃ ዝተመስረተት ጋንታ 
ኤሌክትሪክ፡ ኣብ 1984 እዩ ተጸንቢሩዋ። 
ዝበዝሐ ዝኽሪታቱ ድማ ምስ’ታ ጋንታ’ዩ 
ዝተኣሳሰር። ጋንታ ኤልፓ፡ ብዘይካ’ቶም 
ኣብ ቀዳማይ ክፋል ዝገለጽናዮም 
ዝውቱራት ኣስማት፡ ብጋህዲ ዘይጽዋዕ 

ሕቡእ ስም ነይሩዋ። ንሱ ድማ፡ “ሻዕብያ” 
እዩ። እዚ ስም’ዚ ብተዓዘብቲ ብዓውታ ዋላ 
ኣይጸዋዕ፡ ፍሉጥ ስም’ዩ ዝነበረ። ካብ’ዚ 
ተበጊሱ ድማ፡ ኩሉ ምንቅስቓሳት ኤልፓ፡ 
ብዓይኒ ፖለቲካ ይርአ ነበረ። ንኣብነት፡-
ወ/ሮ ርሻን ዕቚባእዝጊ ዝተባህለት 

ወናኒት ቤት ቊርሲ፡ ተጻወትቲ ኤልፓ፡ 
ቀጻሊ ይሕሽሹላ ስለ ዝነበሩ፡ ካብ’ታ ጸላምን 
ጻዕዳን ማልያኦም፡ “ለውጢ ክትኮኖም” 
ብምባል፡ ሰማያዊ ዝሕብራ ሓዳስ ማልያ 
ኣዕጠቐቶም። ተጻወትቲ ኤሌክትሪክ 
ድማ፡ ነታ ማልያ ለቢሶም ንመጀመርታ 
ግዜ ኣንጻር ዋልያ (ጦር ሰራዊት ደርግ) 
ገጢሞም። በቲ ተግባር ዝተሻቐሉ ሓለፍቲ 
ጋንታ ዋልያ፡ “ከም ሻዕብያ ሰማያዊ 
ማልያ ለቢስካ ኣንጻር ዋልያ ምጽዋትከ . 
. . እንታይ ማለት እዩ!፧” ብምባል ካልእ 
ትርጒም ሂቦምዎ። ብውሽጢ ውሽጢ 
ንኣካየድቲ ጋንታ ኤልፓ ኣፈራርህዎም። 
በዚ ድማ፡ ተጻወትቲ ኤልፓ፡ ነታ ሰማያዊት 
ማልያ ሓንሳብ ምስ ተኸደኑዋ ንሓዋሩ 
ካብ ዝባኖም ከውጽኡዋ ከም ዝተገደዱ 
ኤፍሬም ይዝክር።
ኣብ 1987፡ ጋንታ ኤልፓ (ኤሌክትሪክ) 

ሻምፕዮን ኤርትራ ምስ ኮነት፡ ናብ 
ኣዲስ ኣበባ ከይዳ ክትጻወት ተበጊሳ። 
እቶም ዝገሹ ተጻወትቲን ኮሚቴ ጋንታ 
ኤሌክትሪክን፡ ጸሊም ስረ፡ ጻዕዳ ናይ ላዕሊ 
ባድላ ለቢሶም። ኣብ’ታ ጻዕዳ ካምቻ ጎሊሓ 
እትርአ፡ ሰማያዊት ዝሕብራ ካራቫታ 
ነይራ። እቶም ግሩማት መንእሰያት፡ ኣብ 
መዕርፎ ነፈርቲ ኣስመራ ምስ በጽሑ 
ሓደ ዕንቅፋት ኣጋጢምዎም። ኣባላት 
ጸጥታ ናይ’ቲ መዕርፎ ነፈርቲ ዝነበሩ፡ 
ኣዒንቶም ደም ሰሪበን፡ “እዛ ጋንታ 

ስለምንታይ’ያ ሰማያዊ ዝሕብሩ ካራቫታ 
ወድያ እትጐዓዝ ዘላ፧” ዝብል ሕቶ 
ኣልዒሎም ተናወጹ። ሰማያዊ ሕብሪ፡ ምስ 
ባንዴራ ሰውራ ኤርትራ ስለ ዝዛመድ 
ፍጹም ኣይተዋሕጠሎምን። ካብ ጒዕዞኣ 
ንምስንኻል ድማ ተዓጥቁ። ነንሓድሕዶም 
ክካትዑ፡ ነታ ጋንታ ብትጽቢት ዓነዱዋ። 
ድሕሪ ብዙሕ ክትዕ፡ እታ ጋንታ ነታ 
ካራቫታ ኣውጺኣ፡ ብመጠንቀቕታ ጒዕዞኣ 
ከም እትቕጽል ተገይሩ።
ኣብ ኣዲስ ኣበባ ዝነበሩ ኤርትራውያን፡ 

እዚ ኣቐዲሙ ዝተገልጸ ተጻብኦ “ሰማያዊት 
ካራቫታ” ዝምልከት ሓበሬታ ምስ በጽሖም፡ 
5000 ማልያታት “ጋንታ ቀይሕ ባሕሪ” 
ዝተጻሕፎ ኣስሪሖም፡ “ኣታዊኡ ናብ ጋንታ 
ኤሌክትሪክ” እናበሉ ናብ’ቶም ብጸወታ 
ኤልፓ ዝተመሰጡ ይሸጥዎ ነይሮም። እቲ 
“ቀይሕ ባሕሪ” ዝብል ስም ድማ ካልእ 
ምዕዝምዛማት ፈጢሩሎም ነይሩ።
ኣብ ድሮ ናጽነት፡ ጋንታ ኤልፓ፡ ምስ 

ዋልያ ይጻወቱ ነይሮም። ተጻወትቲ 

ኤልፓ፡ ብሸቶ እናመርሑ ከለዉ፡ ደገፍቲ  
ዋልያ (ጦር ሰራዊት)፡ ናብ ማእከል ሜዳ 
ኣትዮም ንኤፍሬም ኣውዲቖም፡ በቲ 
ገዚፍ ወተሃደራዊ ጫማ ገይሮም ኣብ ገጹ 
ረጊጾምዎ። 
የማናይ ምንጋጋኡ  ብኸቢድ ተሃስዩ ስለ 

ዝነበረ ድማ፡ ኵዕሶ ሰኪዐት ይኹን እግሪ 
ካብ ምጽዋት ኣቋረጸ። ነታ ብብቕዓታ 
ዝምካሓላ ጋንታኡ ግን ኣይገደፋን። ካብ 
ታሕሳስ 1991 ጀሚሩ ንሓደ ዓመት 
ኣሰልጢኑዋ። ንሱ፡ ምሉእ ብምሉእ ቊስሉ 
ምስ ሓወየ፡ ነታ ጋንታ ንኣሰልጣኒ 
ክብሮም ተወልደመድህን ኣረኪቡ 
ተጻዋታይ ኮይኑ ቀጸለ። ኣብ 1994፡ ኵዕሶ 
እግሪ ጠቕሊሉ ክገድፎ ከሎ፡ ኵዕሶ ሰኪዐት 
ግን ምስ ጋንታ ቺፖሊኒ፡ ማለት ምስ’ታ 
ብዅዕሶ እግሪ ምስ ጋንታኡ መተሃላልኽቲ 

ዝነበረት ንዝተወሰና ኣዋርሕ ተጻዊቱ 
ኣቋሪጽዎ።
 ኤፍሬም፡ ኣብ ሓይሊ ኤሌክትሪክ 

እናሰርሐ፡ ንጋንታ ላልምባ (እንዳ ክሻ) 
ብዅዕሶ እግሪ፡ ንጋንታ ምድላው መግቢ 
ከኣ ብዅዕሶ ሰኪዐት ንኣዋርሕ ድሕሪ 
ምስልጣኑ፡ ናብ ኣመሪካ ተሰደደ። 
ኤፍሬም፡ ናይ ሎጎ ጭዋ ሓላዊ ማዕጾን 

ዓላማይን ዝነበረ ገዲል ወልደንኪኤል፡ 
ኣሰልጠንቱ ዝነበሩ ገብረጻድቕ፡ ነ/ሄር ፍስሃየ 
ደሳለኝ፡ ሃይለ ተስፋጋብር (ዱባ)፡ ተኪኤ 
ኣብርሃን ካልኦትን ብስፖርት ንኽዓቢ ዓቢ 
ተራ ከም ዝነበሮም ገሊጹ።
ኤፍሬም፡ ንነ/ሄር ቀለታ ኣስፍሃ፡ ንኢዱ 

ኣይጸግቦምን እዩ። ተጻወትቲ ጋንታ 
ኤሌክትሪክ፡ ካብ ኣቦኦም ፈልዮም 
ይርእይዎም ከም ዘይነበሩ፡ ነ/ሄር 
ቀለታ’ውን፡ ልዕሊ ደቆም ንተጻወትቲ 
ይሓልዩን ግዜኦም ይውፍዩሎምን ከም 
ዝነበሩ፡ እቶም ተጻወትቲ ኤልፓ፡ ብቚጠባ 
ንኽሕገዙ፡ ኣብ ሴዳው ስራሕ የእትዮም 

ይከታተልዎም ከም ዝነበሩ ብምግላጽ፡ 
“ነ/ሄር ቀለታ፡ ኣርማ ምዕባለ ኵዕሶ እግሪ 
ሃገርና እዮም፡” ብምባል ኣድናቖቱ ሓቢሩ። 
(ክቡራት ኣንበብቲ፡ ነ/ሄር ቀለታ ኣስፍሃ፡ 

ሓደ ካብ’ቶም ኣብ ስፖርት ሃገርና ልዑል 
ኣበርክቶ ዝነበሮም እዩ። ንዕኡ ዝምልከት 
ዓንቀጽ፡ ኣብ ቀጻሊ መደባት ከነአንግድ 
ምዃንና ንሕብር።)
ኤፍሬም፡ ብስደት ናብ ሃገረ ኣመሪካ ምስ 

ከደ ኣይጠዓሞን። ምኽንያት መሰደዲኡ፡ 
ናብራ ስድራ ቤቱ ከመሓይሽ፡ ክመሃርን 
ከሰልጥንን’ዩ ነይሩ። እንተኾነ ግን “ዕዳጋ፡ 
ኣደኻ ከም ዝለኣኸትካ ዘይኮነ፡ ከም 
ዝጸንሓካ’ዩ፡” ከም ዝበሃል፡ ገና ወግዓዊ 
ወረቐት መንበሪ ከይሓዘ፡ ኣብ ደሙ ሽኮር 
ከም ዘለዎ ተሓቢሩዎ። እቲ ሕማም ናብ 
ሕዱር ሕማም ስለ ዝማዕበለ፡ ንዓመታት 

መድሃኒት ወሲዱ። እንተኾነ ግን፡ ሕማሙ 
ናብ ዝበኣሰ ሰጊሩ። ክልተ ኰላሊቱ ካብ 
ንቡር ስርሐን ኣቋሪጸን። ኰላሊት ኤፍሬም፡ 
ኣብ ሰሙን ሰለስተ ግዜ እናተሓጸባ 
ምንባር ንኽፍትን፡ ሰሙናዊ 1,800.00 
ዶላር ክኸፍል ተሓቲቱ። እዚ ክፍሊት፡ 
ኣይኮነን ንጋሻ፡ ነቲ ዓመታት ጽቡቕ ስራሕ 
ዝሰርሐ’ውን ከቢድ ፈተነ እዩ። እንተኾነ 
ግን፡ ፈተውቱን ቤተ-ሰቡን ብፍላይ 
ድማ ማሕበራት ገዳይም ስፖርተኛታት፡ 
ማሕበር ቦቾፊልያን ማሕበር ኵዕሶ እግሪ 
ኤርትራውያንን ተወዳዲቦም መሐከሚኡ 
ዝኸውን ገንዘብ ኣዋጺኦም። ሸሞንተ 
ዓመታት ማእለያ ዘይብሉ ገንዘብ እናኸፈለ 
ኰላሊቱ ድሕሪ ምሕጻብ፡ ኣብ 2021፡ 
ኣብ የማነይቱ እግሩ ብሰበብ ንእሽቶ 
ቊስሊ ጋንግሪን ገይሩ። ብሓካይም ድማ፡ 
ክትቊረጽ ተወሲኑ። ነታ ኣብ ቦቾፊልያ 
ዘሊላ ዘይደኸመት፡ እታ ኣብ ስታድዮም 
ኣስመራን ኣዲስ ኣበባን ንተዓዘብቲ 
ዘሰራሰረት እግሩ ተሰናቢቱዋ። 
ኤፍሬም፡ ብህይወት ክቕጽል እንተ 

ኾይኑ፡ ሓንቲ ካብ’ተን ዘብቅዓ ኰላሊቱ 
ብጥዕይቲ ክትትካእ ነይሩዋ። ምስ ኣካላቱ 
ዝወሃሃድ ድማ ኣናደየ። ሓደ እዋን፡ ሓደ 
ፓኪስታናዊ፡ “ንሓፍተይ ጥራይ ናብ 
ኣመሪካ የእትዋ’ምበር፡ ሓንቲ ኩሊት ናተይ 
ክህበካ እየ፡” ምስ በሎ ተሰማሚዕዎ። ዘድሊ 
መስርሕ ድማ ተጀሚሩ። እቲ ፓኪስታናዊ፡ 
ቃለ-መሕትት ክገብር ከሎ፡ “ምስ ኤፍሬም 
ብኸመይ ኢኹም ትፋለጡ፧” ምስ ተባህለ፡ 
“ኣይፈልጦን’የ፡ ንሓፍተይ ናብ ኣመሪካ 
ከእትወለይ ኢና ተሰማሚዕና፡” ብምባል 
ነቲ ፈተነ ኣፍሺሉዎ።
ኣብ ሰማንያታት፡ ብብቕዓት ኤፍሬም 

ዝሕበን ዝነበረ ኤርትራዊ፡ ኤፍሬም ከም 
ዝሓመመ ምስ ፈለጠ፡ ካብ ዝነበሮ ክፍለ 
ሃገር (ስቴት) መጺኡ፡ “ኤፍሬም፡ ሰኣን 
ኩሊት ኣይትመውትን ኢኻ! ኣነ ክህበካ’የ 
መጺአ፡” ኢልዎ። ኤፍሬም፡ ነቲ መንእሰይ 
“እንታይ ገበርካ” ብምባል ክኣብዮ ፈቲኑ። 
እቲ ደጋፊኡ ዝነበረ ግን፡ “ፍጹም!” ኢሉ 
ምስ ኣቕበጾ ተተሓሒዞም ናብ ሕክምና 
ከይዶም። እንተኾነ ግን፡ ዓይነት ደም ናይ 
ክልተኦም ከም ዘይወሃሃድ ተሓቢሩዎም። 
ኤፍሬም፡ ነቲ መንእሰይ ብልህውናኡ 
ክሳብ ሎሚ የመስግኖ ኣሎ። ብዙሓት 
ፈተነታት ገይሩ። ብምኽንያት ኮቪድ 19 
ዝፈሸሎ’ውን ኣይተሳእነን።
ኤፍሬም፡ ነዞም ዝተጠቐሱ ናይ ጥዕና 

ጸገማት እናሕለፈ ከሎ፡ ተዀርምዩ ኮፍ 
ኣይበለን። ካብ 2000 ዓ/ም ጀሚሩ ንልዕሊ 
70 ቈልዑ፡ ምስ ካልኣዩ ሓድጊገምበስ 
ዝተባህለ ብዅዕሶ ሰኪዐትን እግሪን የሰልጥን 
ኣሎ። ንብዙሓት ኤርትራውያን ቈልዑ 
ድማ ብስፖርት ኣማዕቢሉ። 
ኣብ 2022፡ ሃንደበት፡ ካብ ሆስፒታል 

ቴሌፎን ተደዊልዎ፡ “ብህጹጽ ምጻእ፡ ምሳኻ 

እትሰማማዕ ኩሊት ተረኺባ ኣላ፡ ‘እንቋዕ 
ኣሐጎሰካ’ ዝብል ሓበሬታ መጺኡኒ። 
ቀልጢፈ ናብ ሆስፒታል ከይደ። 
መጥባሕቲ ገይሮም ናይ ሓደ ብሓደጋ 

ዝሞተ ወዲ 46 ዓመት ኣመሪካዊ ኩሊት 
ገይሮምለይ። ብድሕሪኡ ኩሉ’ቲ ምሕጻብ 
ተሪፉ፡” ኢሉ።
 ማሕበራት ገዳይም ስፖርታውያን 

ኣብ ወጻኢ፡ ንገዳይም ስፖርታውያን ኣብ 
ምትብባዕን ምትሕግጋዝን ልዑል ኣበርክቶ 
ከም ዘለወን ብምግላጽ፡ ኣብ ዝመጽእ ዓመት፡ 
ነቶም ብስፖርት፡ ቋንቋ ኣደ፡ ሃገራውነትን 
ዘሰልጥንዎምን ዘንቅሕዎምን ዘለዉ ቈልዑ፡ 
ንዑደት ናብ ሃገሮም ሒዞሞም ክመጽኡ 
መደብ ከም ዘለዎም ብምግላጽ፡ ንስድራ 
ቤቱ፡ ንማሕበራት ገዳይም ስፖርተኛታትን 
ካልኦትን ድሕሪ ምምስጋን፡ ንናይ’ዚ እዋን 
ስፖርታውያን ብፍላይ ተጻወትቲ ኵዕሶ 
እግሪ፡ ብጥቕሲ ኣሰልጣኒኡ ነበር ነ/ሄር 
ፍስሃየ ደሳለኝ ተላብዩዎም ኣሎ። “ኵዕሶ 
ልቢ ስለ እትርኢ፡ ብልቢ ቅረቡዋ፡” ብምባል 
ዕላልና ዛዚምና።



ሓዳስ   ኤርትራ 3 መስከረም 2025 - ገጽ 11 መበል 35 ዓመት ቁ.2

ስፖርትስፖርት
ሊድያ በረኸትሊድያ በረኸት

ስፖርትስፖርት
ከረን -  ሕውነት ሻምፕዮን ቀዳማይ ዲቪዥን ኵዕሶ እግሪ ኮይናከረን -  ሕውነት ሻምፕዮን ቀዳማይ ዲቪዥን ኵዕሶ እግሪ ኮይናኣብ ግጥማት ቀዳማይ ዲቪዥን ኵዕሶ 

እግሪ ደቂ-ተባዕትዮ ከተማ ከረን፡ ሓለፍቲ 
መንግስትን ግንባራትን፡ ብርክት ዝበሉ 
ኣፍቀርቲ ስፖርትን ኣብ ዝተረኸብሉ፡ ጋንታ 
ሕውነት ሻምፕዮን ቀዳማይ ድቪዥን 
ኮይና።
 ስዕረት ከይቀመሰት ኣብ ፍጻመ 

ዝበጽሐት ሕውነት ምስታ ኣብ ሻምፕዮን 
ጽቡቕ ገስጋስ ዘመዝገበት ከረን ጀዲድ 
እየን ፈለማ ናብ ሜዳ ኣምሪሐን። ጸወታ 
ኣብ ምክልኻል ዘድሃበ፡ ጥንቃቐ ዝመልኦ 
ምንቅስቓስ ብምንባሩ ብዘይ ሸቶ ናብ ዕረፍቲ 
ወጻ። ድሕሪ ዕረፍቲ መሳርዐን ኣሐዪለን 
ብምምላስ፡ ብደገፍተን ተሰንየን ሓያል ጸወታ 
ኣንጸባሪቐን። እንተኾነ ሸቶ ከይተመዝገበ 
ሰዓት ብምእካሉ፡ ናብ ፍጹም ቅላዕ ኣምርሓ። 
ሕውነት 5ብ4 ብምዕዋት ድማ ሻምፕዮን 
ቀዳማይ ዲቪዥን ኮይና ናብ ሊግ ዓንሰባ 
ሰጊራ። ከረን ጀዲድ ካልኣይ ደረጃ ሒዛ 
ዛዚማ። ኣብዚ ጸወታ ናታን ማሕሙድ ካብ 

ከረን ጀዲድ ብሉጽ ተጻዋታይ ናይቲ ግጥም 
ተሰምዩ። ብተወሳኺ’ውን መሓመድ ኣድም 
ካብ ከረን ጀዲድ ብሉጽ ኣመዝጋቢ ሸቶ 
ክኸውን ከሎ፡ ቢንያም ዮሴፍ ካብ ሕውነት 
ዝበለጸ ሓላው ልዳት፡ ኤቬን ተስፋሚካኤል 
ካብ ሕውነት ዝበለጸ ተጻዋታይ፡ ኣሰልጣኒ 
ጋንታ ሕውነት ናሆም ወልዳይ ድማ ዝበለጸ 
ኣሰልጣኒ ብምዃን ዕዉታት ኮይኖም። 

ከምኡ’ውን ድሕሪ 2008 ዝተወልዱ 
ብሉጽ ምንቅስቓስ ዘርኣዩ ዓሰርተ ትስፉዋት 
ተጻወትቲ መተባብዒ ተዋሂቡዎም።
ኣቐዲመን፡ ንደረጃ ዝገጠማ ደሴት ምስ 

ኣስሙድ’የን። ብክልቲአን ጋንታታት ዝሕል 
ዝበለ ጸወታ እኳ ተተራእየ፡ ቀዲማ ሸቶ 
ብምምዝጋብ መሪሕነት ዝተረከበት ኣስሙድ 
ኮነት። ቀጺሉ ዝተመዝገበ ሸቶ ብዘይምንባሩ 

1ብ0 ናብ ዕረፍቲ ወጻ። ድሕሪ ዕረፍቲ 
ጸወታ ምስ ጀመረ ተጻዋታይ ኣስሙድ 
ብጌጋ ናብ ገዛእ ልዳቱ ሸቶ ብምምዝጋቡ 
ጸውታ ሓደ ብሓደ ኮነ። ብዝተፈጥረ ክሳራ 
ዝነደረት ኣስሙድ፡ ሓያል ጸቕጢ ብምፍጣር 
ድሕሪ ብዙሕ ጻዕሪ ኣብ መበል 72 ደቒቕ 
ሸቶ ብምምዝጋብ ደጊማ ንጸወታ 

ክትቅልሶ ተራእያ። ድሕሪኡ ዝተመዝገበ 
ሸቶ ብዘይምንባሩ ኣስሙድ ተዓዊታ። 
ሳልሳይ ደረጃ ድማ ሒዛ። ኣባላ ሳዓድ 
መሓመድ ብሉጽ ናይ’ቲ ጸወታ ተባሂሉ። 
ኣብ መወዳእታ፡ ዕዉታት ንዝተዳለወሎም 
ሽልማት ካብ ኢድ ዝተፈላለዩ ሓለፍቲ ከም 
ዝተቐበሉ ኣገልግሎት ዜና ዞባ ዓንሰባ ሓቢሩ።

ግጥማት ሃገራዊ ፈደረሽን ኵዕሶ ሰኪዐትግጥማት ሃገራዊ ፈደረሽን ኵዕሶ ሰኪዐት
ግጥማት ሃገራዊ ሻምፕዮን ኵዕሶ ሰኪዐት 

2025 ብውዕዉዕ መንፈስ ይቕጽል ኣሎ። 
ቀዳም 30 ነሓሰ ድሕሪ ቀትሪ ኣብ ዝተኣንገደ 
ውድድራት፡ ጋንታታት ደቂ-ኣንስትዮ፡ ጋሽ-
ባርካ ንደቡባዊ ቀይሕ ባሕሪ ብገፊሕ ፍልልይ 
66ብ20 ስዒራታ። ማእከል ንዓንሰባ ብ75ብ15 
ረቲዓታ። ዮሃና ጸጋይ ካብ ጋሽ-ባርካ፡ ፍረወይኒ 
ተስፋይ ካብ ማእከል ከኣ ብዘርኣያኦ ብሉጽ 
ብቕዓት ወርቂ መዳልያ ተሸሊመን።
ኣብ ዝደሓረ ውድድር ደቂ-ተባዕትዮ፡ ማእከል 

ንመጋጥምታ ዓንሰባ 104ብ54 ስዒራታ። 

ኣብ’ዚ ውድድር ሙሴ ጸጋይ ካብ ማእከል 
ብሉጽ ተጻዋታይ ብምዃን ወርቂ መዳልያ 
ተሸሊሙ።
ሰንበት 31 ነሓሰ፡ ኣብ ሜዳታት ቦቾፊልያን 

መዓስከር ደንደንን ኣብ ዝተኻየደ ውድድር፡ 
ጋንታታት ደቂ-ኣንስትዮ ማእከል ምስ ደቡብ፡ 
ጋሽባርካ ምስ ዓንሰባ ከም’ኡ’ውን ደንደን 
(ሚኒስትሪ ምክልኻል) ምስ ሰሜናዊ ቀይሕ 
ባሕሪ ተራኺበን። ከም ውጽኢቱ ኸኣ ማእከል 
48ብ31፡ ጋሽ-ባርካ 49ብ35 ደንደን ከኣ 
64ብ17 ጸብለልታ ሸቶ ንመጋጥምተን ረቲዐን 

ተዓዊተን። ሶልያና ገብሩ ካብ ደቡብ፡ ዊንታ 
ኣብርሃም ካብ ጋሽ-ባርካ ኸኣ ንዘርኣያኦ ብሉጽ 
ብቕዓት ወርቂ መዳልያ ተሸሊመን። 
ኣብ ውድድራት ደቂ-ተባዕትዮ፡ ማእከል ምስ 

ሰሜናዊ ቀይሕ ባሕሪ፡ ደቡባዊ ቀይሕ ባሕሪ 
ምስ ጋሽ-ባርካ፡ ደቡብ ምስ ደንደን ብምግጣም 
ማእከል 108ብ81፡ ደቡባዊ ቀይሕ ባሕሪ 
73ብ70 ደንደን 126ብ39 ፍልልይ ነጥቢ 
ንመጋጥምተን ስዒረንአን። 
ኣብ’ዚ ውድድር ናትናኤል ተስፋማርያም 

ካብ ጋንታ ማእከል፡ ናሆም ወልድኣብዝጊ 
ካብ ደቡባዊ ቀይሕ ባሕሪ፡ ዓንዶም ኣበበ 
ኸኣ ካብ ጋንታ ደንደን ብሉጻት ተጻወትቲ 
ናይ’ዚ ውድድር ብምዃን ወርቂ መዳልያ 
ተሸሊሞም። 
ሰኑይ 1 መስከረም ኣብ ዝተኻየደ ውድድራት 

ጋንታታት ደቂ-ኣንስትዮ፡ ማእከል ምስ ደቡባዊ 
ቀይሕ ባሕሪ ክራኸባ እንከለዋ ማእከል 
86ብ16 ብገፊሕ ስዒራ። ብድሕሪኡ ዝተራኸባ 
ጋንታታት ደቂ-ተባዕትዮ ማእከልን ዓንሰባ እየን። 
ጋንታ ማእከል 130ብ34 ንመጋጥምታ ብገፊሕ 
ስዒራታ። ኤቨን ዘርኡ ብሉጽ ተጻዋታይ 
ብምዃን ወርቂ መዳልያ ተሸሊሙ።

ሃገራዊ ፈደረሽን ሰደቓ ቴንስ ስልጠና 
ንህጻናት ጀሚሩ

ሃገራዊ ፈደረሸን ሰደቓ ቴንስ፡ ከም መቐጸልታ 
ናይ’ቲ ኣቐዲሙ ክህቦ ዝጸንሐ ስልጠናታት፡ 
ካብ ዕለት 28 ነሓሰ ጀሚሩ  ንህጻናት ስልጠና 
ይህብ ኣሎ።
እዚ ብምትሕብባር ሃገራዊ ኦሊምፒክ 

ኮሚቴን ሃገራዊ ፈደረሽን ሰደቓ ቴንስን 
ኤርትራ ብክልሰ ሓሳብን ግብርን ዝወሃብ ዘሎ 
ስልጠና፡ ክሳብ 6 መስከረም ክቕጽል ምዃኑ 
ተሓቢሩ።
ዕላማ ናይ’ዚ ስልጠና፡ ሰልጠንቲ ህጻናት ካብ 

ህጻንነቶም ክብርታት ኦሊምፒክ ፈሊጦም ራኢ 
ንክህልዎምን፡ ካብ ኩለን ዞባታት ዝተዋጽኡ 
ብምዃኖም ድማ ኣብዚ ንዓሰርተ መዓልታት 
ሓቢሮም ዝጸንሑሉ ተመክሮ ንኽለዋወጡን 
ብቕዓቶም ክብ ንኸብሉን እዩ።
ኣብዚ ስልጠና ካብ ኩለን ዞባታት ሃገርና 

ዝተዋጽኡ 18 ደቀ-ኣንስትዮ፡ 18 ደቂ-ተባዕትዮ 
ብድምር 36 ሰልጠንቲ ህጻናት ይሳተፉ 
ከምዘለዉ ህዝባዊ ርክባት ሃገራዊ ፈደረሽን 
ሰደቓ ቴንስ ሓቢሩ።

ክረምታዊ ውድድር ኵዕሶ እግሪ ብኣውዲቕካ ምሕላፍ ይቕጽልክረምታዊ ውድድር ኵዕሶ እግሪ ብኣውዲቕካ ምሕላፍ ይቕጽል
ብጨንፈር ኮምሽን ስፖርት ዞባ ማእከል 

ዝተወደበ፡ ካብ 11 ነሓሰ ጀሚሩ ዕለታዊ 
ክካየድ ዝቐነየ ናይ 16 ንኡሳን ዞባታት ዞባ 
ማእከል ውድድር ኵዕሶ እግሪ፡ ቀዳማይን 
ካልኣይን ዙር ብምዝዛም፡ ብሰለስተ ክሊ ዕድመ 
ብደቂ-ኣንስትዮን ደቂ-ተባዕትዮን፡ ካብ ምድበን 
ብነጥቢ ቀዳመይትን ካልኣይትን ኮይነን ናብ 
ርብዒ-ፍጻመ ሓሊፈን ይርከባ።
ኣብ ሜዳ ቤት ትምህርቲ ባርካ ኣብ 

ዝተኻየደ ውድድር ናይ ትሕቲ 17 ዓመት 
ደቂ-ተባዕትዮ፡ ቀዳመይቲ ኣኽርያ ካልኣይቲ 
ጸጸራት ኮይነን። ናይ ትሕቲ 15 ዓመት ደቂ-
ተባዕትዮ ድማ ጸጸራትን ጎዳይፍን ቀዳማይን 
ካልኣይትን ኮይነን ካብ ምድበን ሓሊፈን።
ኣብ ሜዳ ቤት ትምህርቲ ቀይሕባሕሪ ኣብ 

ዝተኻየደ ውድድር ናይ ትሕቲ 15 ዓመት 
ደቂ-ኣንስትዮ፡ ቀዳመይቲ ጸጸራት፡ ካልኣይቲ 
ኣኽርያ ክኾና ከለዋ፡ ተመሳሳሊ ክሊ ዕድመ 
ደቂ-ተባዕትዮ ቀዳመይቲ ፓራዲዞ፡ ካልኣይቲ 
ዕዳጋ ሓሙስ፡ ትሕቲ 17 ደቂ-ተባዕትዮ 
ቀዳመይቲ ዕዳጋ ሓሙስ፡ ካልኣይቲ በሪኽ 
ብምዃን ናብ ርብዒ ፍጻመ ሓሊፈን።
ኣብ ሜዳ መዓስከር ደንደን ኣብ ዝተኻየደ 

ውድድር ናይ ትሕቲ 15 ዓመት ደቂ-ኣንስትዮ፡ 
ቲራቮሎን ገጀረትን ቀዳመይቲን ካልኣይቲን 
ኮይነን ክሓልፋ ከለዋ፡ ደቂ-ተባዕትዮ 15 ዓመት 
ኣባሻውልን ኣርባዕተ ኣስመራን ተመራሪሐን፡ 
ናይ ደቂ-ተባዕትዮ ትሕቲ 17 ዓመት ኣርባዕተ-
ኣስመራን ቲራቮሎን ድማ ናብ ርብዒ ፍጻመ 
ሓሊፈን።

ኣብ ሜዳ ቤት ትምህርቲ ኣስመራ ሓፈሻዊ 
ኣብ ዝተኻየደ ውድድር ናይ ትሕቲ 13፡ 
15ን 17 ደቂ-ተባዕትዮ፡ ገዛ-ባንዳን ማእከል 
ከተማን ሓሊፈን። ውድድራት ርብዒ-ፍጻመ 
ናይ ኣውዲቕካ ምሕላፍ፡ ትማሊ ሰኑይ 1 
መስከረም ናይ ትሕቲ 13 ዓመት ኣብ ሰለስተ 
ሜዳ ፈሊሙ። ኣብ ሜዳ ቤት ትምህርቲ 
ባርካ ኣብ ዝተኻየደ ናይ ትሕቲ 13 ዓመት 
ደቂ-ተባዕትዮ፡ ኣኽርያ ንማእከል ከተማ 3ብ0 
ስዒራታ። ኣብ ተመሳሳሊ ክሊ ዕድመ ደቂ-
ተባዕትዮ፡ ጎዳይፍ ንገዛባንዳ 1ብ0 ስዒራታ። በዚ 
መሰረት፡ ኣኽርያን ጎዳይፍን ናብ ፍርቂ-ፍጻመ 
ሓሊፈን።
ኣብ ሜዳ ቤት ትምህርቲ ቀይሕባሕሪ 

ኣብ ዝተኻየደ ናይ ደቂ-ኣንስትዮ ውድድር 
ና ትሕቲ 13 ዓመት፡ ጸጸራት ምስ ጎዳይፍ 
1ብ1፡ ማእከል ከተማ ምስ ፓራዲዞ 0ብ0 
ተፈላልየን። እዘን ጋንታታት ጎዳሎ ሽድሽተ 
ጋንታ ብምዃነን ከክልተ እብረ ነንሕድሕደን 
ብምጽዋት ናብ ፍርቂ-ፍጻመ ክሓልፋ መደብ 
ተሰሪዑለን ይርከብ።
ኣብ ሜዳ መዓስከር ደንደን ኣብ ዝተኻየደ 

ናይ ትሕቲ 13 ዓመት ደቂ-ተባዕትዮ ውድድር፡ 
ኣባሻውል ንዕዳጋ ሓሙስ 3ብ1፡ ፓራዲዞ 
ንጋላ-ነፍሒ 2ብ1 ብምስዓር፡ ናብ ፍርቂ ፍጻመ 
ሓሊፈን።

መስርሕ ምስግጋር ፕሪመርሊግ ናብ ልዕሊ ሰለስተ መስርሕ ምስግጋር ፕሪመርሊግ ናብ ልዕሊ ሰለስተ 
ቢልዮን ፓውንድ ደዪቡቢልዮን ፓውንድ ደዪቡ

ኣሌክሳንደር ኢሳቕ ክብረ-ወሰን ዝኸበረ ተጻዋታይ ፕሪመርሊግ ሒዙ!ኣሌክሳንደር ኢሳቕ ክብረ-ወሰን ዝኸበረ ተጻዋታይ ፕሪመርሊግ ሒዙ!

ኣብዚ መስርሕ ምስግጋር ተጻወትቲ እዚ 
ክራማት፡ ክለባት ፕሪመርሊግ ዘውጽኣኦ 
ወጻኢታት፡ ናብ ልዕሊ ሰለስተ ቢልዮን 
ፓውንድ ክብ ብምባል ነቲ ኣብ 2023 ሒዝዎ 
ዝጸንሐ ክብረ-ወሰኑ ሰይሩ። 
ካብ 16 ሰነ ክሳብ 1 መስከረም፡ ክለባት 

ኣብ ሓያል ዕድግን መሸጣን ተጻወትቲ እየን 
ተጸሚደን ጸኒሐን። ኣብዚ መስርሕ’ዚ፡ ውልዶ 
ተጻወትቲ ካብ ዝተፈላለያ ኣካዳሚታት ናብዘን 
ክለባት ተጸንቢሮም ኣለዉ፣ ዋጋ ተጻወትቲ’ውን 
ክዛይድ ተራእዩ። 31 ነሓሰ ድሮ ምዕጻው 
መስርሕ ምስግጋር፡ ክለባት ንዕድጊ ተጻወትቲ 
ዘውጸኣኦ ወጻኢታት 2.73 ቢልዮን ፓውንድ 
በጺሑ ነይሩ። ይዅን’ምበር ኣብ ውዱእ ግዜ 
ማለት 1 መስከረም፡ ማን ዩናይትድ ንሓላዊ 
ልዳት ላመንስ ብ18.1 ሚልዮን ፓውንድ፣ 
ፉልሃም ንኣጥቃዓይ ኬቨን ብ34.6 ሚልዮን 
ፓውንድ፣ ኒውካስል ንኣጥቃዓይ ዊሳ ብ55 
ሚልዮን ፓውንድ ከምኡ’ውን ሊቨርፑል 
ንሽወደናዊ ኣጥቃዓይ ኣሌክሳንደር ኢሳቕ 
ብ125 ሚልዮን ፓውንድ ብምዕዳገን እዚ 
መስርሕ ምስግጋር ናብ ልዕሊ 3 ቢልዮን ዓሪጉ 
ይርከብ። ኣሌክሳንደር ከኣ ብዝወጽኣሉ መጠን 

ክፍሊት፡ ክብረ ወሰን ፕሪመርሊግ ብምሓዝ፡ 
ሓድሽ ቊጽሪ ትሽዓተ ማልያ ወድዩ ድማ ኣብ 
ሜዳ ኣንፊልድ ክንርእዮ ኢና። ብሓፈሻ እዚ 
ኣብ ፕሪመርሊግ ንዕድጊ ተጻወትቲ ወጺኡ 
ዘሎ መጠን ገንዘብ፡ ካብ’ቲ ኣብ ቡንደስሊጋ፡ 
ላሊጋ፡ ሊግ ሓደን ሰሪኣን ዝወጸ ወጻኢታት 
ብገፊሕ ዝዛይድ’ዩ።  
ኣብዚ መስርሕ’ዚ፡ ሊቨርፑል 415 ሚልዮን 

ፓውንድ ብምውጻእ ኣብ ቀዳማይ ደረጃ 
ትስራዕ። ቸልሲ ብ285 ሚልዮን ፖውንድ ኣብ 
ካልኣይ፣ ኣርሰናል ብ255 ሚልዮን ፓውንድ 
ሳልሳይ፣ ኒውካስል ብ250 ሚልዮን ፓውንድ 
ራብዓይቲ፣ ማን.ዩናይትድ ብ216 ሚልዮን 
ፓውንድ ሓምሸይቲ፣ ኖቲንግሃም ብ205 
ሚልዮን ፓውንድ ሻድሸይቲ፣ ቶተንሃም 
ብ181 ሚልዮን ፓውንድ ሻብዓይቲ፣ 
ሳንደርላንድ ብ162 ሚልዮን ፓውንድ  
ሻምነይቲ፣ ማን.ሲቲ ብ152 ሚልዮን ፓውንድ 
ታሽዓይቲ፣ ዌስትሃም ድማ ብ124 ሚልዮን 
ፓውንድ ዓስረይቲ። ጠቕላላ ድምር ናይ 
ኩለን ክለባት ድማ ዝያዳ ሰለስተ ሚልዮን 
ኮይኑ ንረኽቦ።



ሓዳስ   ኤርትራ

  ተረኛ ፋርማሲተረኛ ፋርማሲ ጎደና ቁ.ስልኪ 
ጎደና ሰላም ቁ. ገዛ 47 122350

ዕለትዕለት

ቤት መሸጣ መድሃኒት ሰላም 03/09/2025

3 መስከረም 2025 - ገጽ 12መበል 35 ዓመት ቁ.2

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
መርሃዊ ገብረሚካኤልመርሃዊ ገብረሚካኤል

መራሒ ሰ/ኮርያ በይጂን ኣትዩመራሒ ሰሜን ኮርያ ኪም ጆንግ ኡን፡ 
ቻይና ኣብ እተካይዶ ዝዓበየ ወተሃደራዊ 
ምርኢት ንምስታፍ፡ ትማሊ ሰሉስ ብድርዕቲ 
ባቡር በይጂን ከም ዝኣተወ፡ መርበብ ሓበሬታ 
ቢቢሲ ሓቢሩ።
ኣብቲ ሎሚ ረቡዕ ኣብ በይጂን ዝካየድ 

ወተሃደራዊ ምርኢት፡ ኪም ምስ ፕረዚደንት 
ቻይና - ሺ ጂንፒን፡ ከምኡ ድማ ምስ 
መራሒ ሩስያ ፕረዚደንት ቭላድሚር 
ፑቲንን ካልኦት መራሕቲ 26 ሃገራትን 
ክራኸብ ትጽቢት ይግበር።
ቻይና ኣብ 2015 ወተሃደራዊ ምርኢት 

ኣብ ዘአንገደትሉ እዋን፡ ፒዮንግያንግ ንሓደ 
ቾይ ርዮንግ-ሃይ ዝተባህለ ካብ ላዕለዎት 

ሰበ ስልጣና ናብ በይጂን ልኢኻ ምንባራ 
ዝጠቐሰ ቢቢሲ፡ ኪም ድሕሪ 1959 ንፈለማ 
እዋን ኣብ ወተሃደራዊ ምርኢት ቻይና 
ዝሳተፍ ዘሎ መራሒ ሰ/ኮርያ ኮይኑ ምህላዉ 
ጸብጺቡ።
ኪም፡ ሳሕቲ እንተዘይ ኮይኑ፡ መገሻ 

ከዘውትር ከም ዘይርአ ዘመልከተ ቢቢሲ፡ 
ርክቡ ምስ ፑቲን ዝተደረተ ምዃኑ ኣነጺሩ። 
ወሲኹ ድማ፡ ኲናት ሩስያ-ዩክሬን ካብ 
ዝጅምር ንደሓር ምስ ፑቲን ክልተ ግዜ 
ተራኺቡ ኣብ ክልተኣዊ ምትሕግጋዝ 
ክሰርሕ ከም ዝተሰማምዐ ኣፍሊጡ።
ቻይና እትገብሮ ወተሃደራዊ ምርኢት ን70 

ደቒቕ ዝቕጽል ምዃኑ ዝጠቐሰ’ቲ ምንጪ፡ 
ቀዳማይ ሚኒስተር ስሎቫንያ ሮበርት ፊኮ፡ 
እቲ እንኮ ካብ መራሕቲ ሕብረት ኤውሮጳ 
ኣብቲ ምርኢት ዝሳተፍ ብዓል ስልጣን 
ምዃኑ ኣረዲኡ።
ዕድመ ዝተገብረሎም መራሕቲ 

ምዕራባውያን ሃገራት ኣብቲ ምርኢት 
ክሳተፉ ትጽቢት ከም ዘይግበር ዘመልከተ 
ቢቢሲ፡ “እዚ ከኣ በይጂንግ ምስ ጎረባብታን 
ካልኦት ሃገራትን ዘለዋ ዲፕሎማሳዊ ርክብ 
ንምዕባይ ንእትገብሮ ዘላ ውሁድ ገስጋስ፡ 
ምዕራባውያን ከም ስግኣት ክጥምትዎ 
ጀሚሮም ምህላዎም ዘርኢ ኣብነት’ዩ፡” ክብል 
ኣረዲኡ።

“ህንዲ፡ ንቀረጽ ፍርያት ኣመሪካ ናብ ባዶ ክተውርዶ’ያ” ትራምፕ
ፕረዚደንት ኣመሪካ ዶናልድ ትራምፕ፡ 

ኒውደልሂ ኣብ ልዕሊ ኣቑሑት ኣመሪካ 
እተኽፍሎ መጠን ቀረጽ ናብ ባዶ % 
ክተውርዶ ምዃና ሓቢሩ።
ትራምፕ ወሲኹ፡ ሃገሩ ምስ ህንዲ ዘለዋ 

ንግዳዊ ዘይምቅዳው ናብ ዘየድሊ ኣንፈት 
ኣምሪሑ ከም ዝጸንሐ ብምጥቃስ፡ ነዚ 
ንምትዕርራይ ኣድላዪ ስጉምቲ ክወስድ 

ሓላፍነት ከም ዘለዎ ገሊጹ።
ትራምፕ ዝሓለፈ ሰኑይ ኣብ ማሕበራዊ 

መራኸቢ ‘ትሩዝ ሶሻል’ ኣብ ዝዘርግሖ 
ጽሑፍ፡ “ኒውደልሂ ማእለያ ዘይብሉ 
ፍርያት እያ ትሸጠልና፣ እዚ ማለት፡ እታ 
ዝዓበየት ንግዳዊ መሻርኽታ ኣመሪካ እያ። 
እዚ ይኹን እምበር፡ ምስ ካልኦት ሃገራት 
እትገብሮ ስምምዕ ሸመተ ኣጽዋር፡ ነቲ ምስ 

ኣመሪካ ዘለዋ ዝምድና ብኣሉታ ክጸልዎ 
ጸኒሑ’ዩ፡” ክብል ኣረዲኡ። 
ኣስዒቡ ድማ፡ “እዚ ዘመልክቶ እንተ 

ሃልዩ፡ ዝምድና ኣመሪካ ምስ ህንዲ ኣብ 
ሓደ ወገን ዝተሰረተ ምዃኑ እዩ፡” ድሕሪ 
ምባል፡ ኣመሪካ ምስ ህንዲ ዘለዋ ንግዳዊ 
ዘይምቅዳው ንምፍታሕ ኣበርቲዑ ከም 
ዝሰርሕ ኣረጋጊጹ።
ህንዲ፡ ነቲ ብትራምፕ ዝተዋህበ መግለጺ 

ኣመልኪታ ዝሃበቶ ርእይቶ ይኹን ግብረ 
መልሲ የለን።
ፕረዚደንት ትራምፕ ዝሓለፈ ሰሙን ኣብ 

ልዕሊ ናብ ሃገሩ ዝኣቱ ፍርያት ህንዲ ናይ 
50% ቀረጽ ከም ዝሰልዐ ይዝከር።
ኣመሪካ ምስ መሻርኽታ ትፈጥሮ ዘላ 

ንግዳዊ ምትፍናን፡ እተን ሃገራት ምስ’ተን 
ቀንዲ መቀናቕንታ ዝኾና ቻይናን ሩስያን 
ንምውጋን ዝድርኽ ጌጋ ስትራተጂያዊ 
ፖሊሲ ምዃኑ፡ ምስቲ ከባቢ ቅርበት 
ዘለዎም ወገናት የረድኡ።

በልጅዩም፡ ንፍልስጤም ኣፍልጦ 
ክትህባ ወሲና

በልጅዩም፡ ኣብ መወዳእታ እዚ 
ወርሒ’ዚ ኣብ ዝካየድ ሓፈሻዊ 
ጉባኤ ሕቡራት ሃገራት፡ ንፍልስጤም 
ከም ሃገር ኣፍልጦ ክትህብ ምዃና፡ 
ሚኒስተር ጉዳያት ወጻኢ ናይ’ታ ሃገር 
ማክሲም ፕረቮት ኣፍሊጡ።
ፕረቮት ትማሊ ሰሉስ ኣብ መርበብ 

ሓበሬታ ኤክስ ኣብ ዘስፈሮ ጽሑፍ፡ 
ቤልጅዩም ብጉዳይ ጎበጣ ምዕራባዊ 
ገማግምን ምስፍሕፋሕ ዘይሕጋዊ 
ሰፈራታትን ካልእን ኣብ ልዕሊ እስራኤል 
12 እገዳታት ከም እተንብር ኣረዲኡ።
 እስራኤል ኣብ ፍልስጤም ብሓፈሻ ኣብ 

ወሽመጥ ቓዛ ድማ ብፍላይ ትፍጽሞ ዘላ 
ህልቂት ደው ከተብሎ ንዝተዋህባ ጻውዒት 
ዕሽሽ ኢላቶ ከም ዝጸንሕት ዝጠቐሱ ሰበ 
ስልጣን በልጅዩም፡ በዚ ምኽንያት በልጅዩም 
ነቲ ስጉምቲ ትወስዶ ከም ዘላ፡ ትማሊ ሰሉስ 
ንመርበብ ሓበሬታ ኣልጀዚራ ኣብ ዝሃብዎ 
ሓበሬታ ኣመልኪቶም።
ኣብ ዝሓለፈ ወርሒ፡ ቀዳማይ ሚኒስተር 

በልጅዩም ባርት ደ ዌቨር ከምኡ’ውን 
ፕረዚደንት ፈረንሳ ኢማኑኤል ማክሮን 
ዝርከብዎም መራሕቲ፡ ኣብ ዝመጽእ ሓፈሻዊ 
ጉባኤ ሕቡራት ሃገራት ንፍልስጤም ከም 
ሃገር ኣፍልጦ ንምሃብ ብዕቱብ ክድፈኣሉ 

ክጽውዑ ምጽንሖም ኣይርሳዕን።
ድሮ ድማ ስዑዲ ዓረብ፡ ካናዳ፡ ብሪጣንያ፡ 

ኣውስትራልያን ካልኦት ብርክት ዝበላ 
ሃገራትን፡ ኣብቲ 22 መስከረም ዝካየድ 
ሓፈሻዊ ጉባኤ ሕቡራት ሃገራት 
ንፍልስጤም ከም ሃገር ኣፍልጦ ንምሃብ 
ተዳልየን ምህላወን፡ መርበብ ሓበሬታ ሲ.ኤን.
ኤን. ሓቢሩ።
ንፍልስጤም ከም ሃገር ኣፍልጦ ንምሃብ 

ንዝቐርብ ዘሎ እማመታትን ውሳነታትን 
ብትሪ ክነቅፍ ዝስማዕ ዘሎ ጸሓፊ ክፍሊ 
ጉዳያት ወጻኢ ኣመሪካ ማርኮ ሩብዮ 
ብወገኑ፡ “ፈረንሳ እትመርሖ ዘላ ንፍልስጤም 
ከም ሃገር ኣፍልጦ ናይ ምሃብ መደብ፡ 
ንፕሮፖጋንዳ ሓማስ ጥራይ ዘገልግል 
ዕቱብነት ዝጎደሎ ውሳነ፡” ክብል ነቒፉዎ።

ቨነዝወላ፡ ንወተሃደራዊ ምንቅስቓስ ኣመሪካ ተጠንቅቕ
ፕረዚደንት ቨነዝወላ ኒኮላስ ማዱሮ፡ 

ኣመሪካ ኣብ ዞባ ካሪብያን እትድኩኖ ዘላ 
ወተሃደራዊ ሰፈራታት፡ ዕላማኡ ነቲ ንሱ 
ዝመርሖ መንግስቲ ንምውዳቕ ምዃኑ 
ብምግላጽ፡ ካብ ሓይሊታት ኣመሪካ 
ዝኾነ መጥቃዕቲ ምስ ዝወርዶ ተሪር 
ግብረ መልሲ ክህበሉ ድሉው ምህላዉ 
ኣጠንቂቑ።
እቲ ፕረዚደንት ነዚ መጠንቀቕታ’ዚ 

ዘስምዕ ዘሎ፡ ኣመሪካ ናብ ደቡብ ካሪብያን 
1200 ሚሳይላት ዝተዋደደለን ሸሞንተ 
ወተሃደራውያን መራኽብን ሓንቲ ሳብ 
ማሪንን ከም ዝለኣኸት ዝገልጽ ሓበሬታ 
ድሕሪ ምርካቡ እዩ።
ማዱሮ ዝሓለፈ ሰኑይ ንጋዜጠኛታት ኣብ 

ዝሃቦ መግለጺ፡ “ቨነዝወላ ሰላም’ያ ትደሊ። 
እንተ ኾነ፡ ኣመሪካ ተዅታዂ ንጥፈታት 

ብምክያድ ንቨነዝወላ ናብ ኲናት ንምሽማም 
ትጽዕር ኣላ”፡ ክብል ገሊጹ ነይሩ። ኣስዒቡ 
ድማ፡ ኣብ ትሕቲ ዝኾነ ይኹን ሃዋሁው፡ 
ሃገሩ ነቲ ብኣመሪካ ዝውሰድ ወተሃደራዊ 
ስጉምቲ ዓጸፋ ግብረ መልሲ ከም ትህበሉ 
ኣገንዚቡ ነይሩ።
“ዋሽንግቶን፡ ወተሃደራዊ ምትእትታው 

ብምግባር ኣብ ቨነዝወላ ፖለቲካዊ ስርዓት 
ንምቕያር ትጽዕር ኣላ፡” ዝበለ ማዱሮ፡ 
ሃገሩ ነዚ ኣብ ዝሓለፈ 100 ዓመታት 
ኣጋጢሙዋ ከም ዘይፈልጥ ዝገለጾ 
ከቢድ ሓደጋ ብትብዓት ትገጥሞ ምህላዋ 
ኣረዲኡ። 
ምምሕዳር ትራምፕ፡ ብጉዳይ ዘይሕጋዊ 

ምስግጋር ዕጸ ፋርስ ኣመሳሚሱ ኣብ 
ቨነዝወላ ወተሃደራዊ ምትእትታው 
ንምግባር ይሰርሕ ምህላዉ፡ ምስቲ ከባቢ 

ቅርበት ዘለዎም ተዓዘብቲ 
የመልክቱ።
ኣብ ዝሓለፈ ሰሙን፡ 

ፕረዚደንት ኣመሪካ 
ዶናልድ ትራምፕ፡ “ማዱሮ 
ኣብ ላቲን ኣመሪካ ምስ 
ዝርከቡ ኣብ ዘይሕጋዊ 
ምስግጋር ዕጸ ፋርስ ዝነጥፉ 
ጉጅለን ካልኦት ገበነኛታትን 
ጥቡቕ ርክብ ኣለዎ፡” ክብል 
ምኽሳሱ ኣይርሳዕን።

በዚ ድማ፡ ነቲ ፕረዚደንት ንዘትሓዘ 
ዝዀነ ይኹን ኣካል 50 ሚልዮን ዶላር 
ግንዖ ክወሃቦ ምዃኑ’ዩ ምምሕዳር ትራምፕ 
ዝገልጽ ዘሎ።

ሱዳን - መሬት ብምህማሙ ልዕሊ 1,000 ሰባት ሞይቶም
ኣብ ምዕራብ ሱዳን ከባቢ ኣኽራናት ማራ 

ኣብ እትርከብ ሓንቲ ቁሸት ብዘጋጠመ 
ሓደጋ ምህማም መሬት፡ ብውሕዱ 1000 
ሰባት ከም ዝሞቱ፡ ነቲ ከባቢ ተቖጻጺሮም 
ንዘለዉ ዕጡቓት ብምጥቃስ መርበብ 
ሓበሬታ ሲ.ኤን.ኤን. ሓቢሩ።
እቲ ምህማም መሬት፡ ድሕሪ’ቲ ኣብቲ 

ከባቢ ንመዓልታት ዝቐጸለ ብርቱዕ ዝናብ እዩ 
ክስዕብ ክኢሉ።
በዚ ምኽንያት ድማ፡ ሕቡራት ሃገራትን 

ኣህጉራውያን ትካላት ረድኤትን ግዳያት 
ንምሕጋዝ ቅልጡፍ ሰብኣዊ ሓገዝ ክገብሩ፡ 
ነቲ ከባቢ ተቘጻጺሩ ዝርከብ ብሰራዊት 
ሓርነት ሱዳን ዝፍለጥ ምንቅስቓስ ጸዊዑ 
ኣሎ። 
ህጻናትን ደቂ ኣንስትዮን ዝርከባኦም ግዳያት 

ብብዝሒ ኣብ ትሕቲ ጭቃ ተደብዮም 
ክህልዉ ከም ዝኽእሉ ዝገለጸ መራሒ ናይቲ 
ምንቅስቓስ ዓብደልዋሂድ መሓመድ ኑር፡ 
በዚ ምኽንያት ቊጽሪ ምዉታት ከይውስኽ 
ተሰጊኡ ምህላዉ ሓቢሩ።

ንሱ ውሲኹ፡  ኣብቲ ከባቢ ብዘሎ ብርቱዕ 
ክራማት ዝናብ ብቐጻሊ ክሃርም ስለ ዝኽእል፡ 
ነበርቲ ናይ’ታ ቁሸት ናብ ውሑስ ቦታ 
ክግዕዙ ኣዘኻኺሩ።
ብሰንኪ ኣብ መንጎ ሰራዊት ሱዳንን 

ሓይልታት ዳዕመ ኣልሰሪዕን ዝካየድ ዘሎ 
ኲናት ሃዲሞም ኣብ ኣኽራናት ማራ 
ተዓቚቦም ዝጸንሑ ህዝቢ ናይ’ቲ ከባቢ፡ 

መሰረታውያን ነገራት ክረኽቡ ተጸጊሞም 
ምህላዎም ሮይተርስ ገሊጹ።
ብሰንኪ’ቲ ንልዕሊ ክልተ ዓመት ዝቐጸለ 

ኲናት ሓድሕድ ሱዳን፡ ህዝቢ ናይ’ታ ሃገር 
ኣብ ከቢድ ቅልውላው ወዲቑ ምህላዉ 
ዝጠቐሱ ጸብጻባት፡ ነበርቲ ካብቲ ኣጋጢምዎም 
ዘሎ ጥሜት ንምንጋፍ ደገፍ ማሕበረ ሰብ 
ዓለም ኣገዳሲ ምዃኑ ኣገንዚቦም።

